
ᑐᑭᓯᑎᑦᓯᐅᑏᑦ 
ᑲᓇᑕᐅᑉ ᓯᑦᔭᖏᓐᓂᒃ ᐃᑉᐱᒍᓱᑦᑏᑦ ᓄᐃᑦᓯᕙᓪᓕᐊᕗᑦ ᓯᕕᑐᔪᒧᐊᖓᔪᒥᒃ ᐃᓂᓪᓚᖓᐅᑎᑦᓴᒥᒃ ᑎᑭᓪᓗᒍ ᐊᑉᕌᒍᖓ 2050 

ᐅᖓᑖᓄᓪᓗ.  ᐃᓗᓕᖃᓚᖓᔪᖅ ᓯᑕᒪᓂᒃ ᐃᓂᓪᓚᓯᒪᐅᑎᑦᓴᓂᒃ ᓱᑲᓂᒃ ᓄᐃᑕᑎᑦᓯᓗᑎᑦ ᓯᕕᑐᔪᒧᐊᖓᔪᓂᒃ 

ᑐᕌᒐᕆᒍᒪᔭᑦᑎᓂᒃ ᐊᐅᓚᑦᔭᕆᐊᕈᑎᒋᒍᒪᔭᑦᑎᓂᓪᓗ.  ᑕᒪᒃᑯᐊ ᑐᕌᒐᕗᑦ ᐊᐅᓚᑦᔭᕆᐊᕈᑎᑦᓭᓗ ᐃᑲᔪᕐᓯᒪᒐᔭᕐᑐᑦ 

ᓱᕐᕐᑯᐃᓇᕐᑎᓯᓂᕐᒧᑦ ᑲᔪᓯᐅᑦᔨᓂᐊᕐᓂᑎᓐᓂᒃ ᐱᒻᒪᕆᓐᓂᒃ ᐱᒍᑦᔨᓗᑕ ᑲᓇᑕᒥᐅᓂᒃ, ᐃᓚᐅᑎᓪᓗᒋᑦ ᐃᒪᒃᑰᓗᓂ 

ᓇᖏᐊᕐᓇᑐᒦᑦᑌᓕᓂᖅ, ᐊᑦᑕᓀᑦᑐᒦᒋᐊᖃᕐᓂᖅ, ᐃᓐᓄᐃᓯᒪᓂᖅ, ᓱᑯᐃᔦᓂᖅ ᐊᕙᑎᒥᓪᓗ ᓴᐳᑦᔨᓯᒪᓂᖅ, ᑲᓇᑕ ᐱᓪᓗᒍ 

ᐊᕐᕐᕌᒍᓂ ᐊᒥᓱᓂ ᙯᔪᓂ.  ᑖᒃᑯᐊ ᓱᙯᑦ ᐅᑯᐊᒍᕗᑦ:   

ᐱᒍᑦᔨᒍᑏᑦ - ᓱᓇᓂᒃ ᐱᒍᑦᔨᒍᑎᖃᕐᒪᖔᑦᑕ ᑲᓇᑕᒥ 

ᐃᓄᐃᑦ - ᑭᓇᒃᑯᑦ ᐱᒍᑦᔨᓚᖓᕙᑦ 

ᐱᖁᑏᑦ - ᓱᓇᓂᒃ ᑭᖕᖒᒪᑦᓯᒪᖔᑦᑕ ᐱᒍᑦᔨᓂᐊᕈᑦᑕ 

ᐊᐅᓚᑦᓯᓂᖓ - ᖃᓄᖅ ᐱᒍᑦᔨᓂᕐᒥᒃ ᑲᔪᓯᓂᐊᕐᕐᑭᑕ 

 

ᑖᓐᓇ ᐅᖄᖃᑎᒌᒍᑎᑦᓴᖅ ᑐᕌᒐᖃᕐᐳᖅ ᐅᑯᓂᖓ: 

• ᐅᓂᒃᑳᓗᒍ ᑲᓇᑕᐅᑉ ᓯᑦᔭᖏᓐᓂᒃ ᐃᑉᐱᒍᓱᑦᑏᑦ ᐅᓂᒃᑳᖓ 

• ᓇᓗᓀᕐᓗᒋᑦ ᐅᖁᒣᓗᐊᖕᖑᐊᖃᑦᑕᑐᑦ ᐱᕕᑦᓴᐅᔪᓪᓗ ᐱᒍᑦᔨᐅᑎᕗᑦ ᐱᔾᓗᒋᑦ 

• ᑲᑎᕐᓱᓗᒋᑦ ᐃᓱᒪᒋᔭᐅᔪᑦ ᓯᕗᑎᔪᒧᐊᖓᔪᓄᑦ ᑐᕌᒐᑦᑎᓄᑦ ᐊᐅᓚᑦᔭᕆᐊᕈᑎᑦᓴᐅᔪᓄᓪᓗ ᐃᑲᔪᕐᓯᓂᐊᕐᒪᑕ 

ᐊᑐᕐᑐᓴᖕᖑᐃᒐᓱᐊᕐᑎᓗᑕ ᑲᓇᑕᐅᑉ ᓯᑦᔭᖏᑦᑕ ᐃᑉᐱᒍᓱᑦᑎᖏᓐᓂᒃ ᐊᕐᕌᒍᓄᑦ ᐊᒥᓱᓄᑦᙯᔪᓄᑦ.   

ᑲᑎᕐᓱᑕᕕᓃᑦ ᑐᑭᓯᒐᓱᐊᕐᓂᖃᕐᑎᓗᒍ ᓀᓪᓕᑎᕐᑕᐅᓛᕐᑐᑦ  ᑐᓴᕐᑎᓯᒍᑎᐅᓗᑎᓪᓗ ᐱᔭᕇᕐᓯᒪᓕᕐᐸᑕ ᑖᒃᑯᐊ 

ᑲᓇᑕᐅᑉ ᓯᑦᔭᖏᑦᑕ ᐃᑉᐱᒍᓱᑦᑏᑦ ᓯᕕᑐᔪᒧᐊᒐᔪᒥᒃ ᐃᓂᓪᓚᖓᐅᑎᑦᓴᖏᑦ.  

ᐱᒍᑦᔨᓂᕐᒧᑦ ᓱᑲᒃ - ᓱᓇᓂᒃ ᐱᒍᑦᔨᓲᒍᒻᒪᖔᑦᑕ ᑲᓇᑕᒥ  
 

ᑲᓇᑕᐅᑉ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐱᒍᑦᔨᒍᑎᖃᓲᒍᕗᑦ ᐊᑦᔨᒌᑦᔭᖏᑦᑐᓂᒃ ᐱᒻᒪᕆᓐᓂᒃ ᐊᕐᕌᒍᓕᒫᑉ ᐃᓗᐊᓂ.  

ᐃᓚᖏᑦ ᐱᒍᑦᔨᒍᑎᖏᑦᑕ ᒪᑯᐊᒍᕗᑦ: 

• ᐊᕐᕐᑭᓱᐃᒌᐊᓪᓛᓲᑦ  ᐅᒥᐊᕐᑐᑐᓄᑦ ᑕᒻᒪᕇᒃᑯᑎᓂᒃ ᐆᑦᑑᑎᒋᓗᒋᑦ ᐳᑦᑕᓲᑦ ᑕᒻᒪᕇᒃᑯᑏᑦ  

• ᐃᑭᕋᓴᕐᓂᒃ ᐋᕐᕐᑭᓱᐃᒋᐊᓪᓛᓲᑦ  

• ᑕᕆᐅᕐᒦᑐᓂᒃ ᕿᓂᕐᑏᑦ ᐊᓐᓇᑐᐃᒐᓱᐊᕐᑎᐅᓱᑎᓪᓗ   

• ᐅᒦᔭᕐᑐᓂᒃ ᐊᑦᑕᓇᕐᑐᓂᓪᓗ ᐅᒥᐊᕐᓂᒃ ᑲᒪᓲᑦ  

• ᑕᕆᐅᒥ  ᓱᒃᑯᓇᕐᑐᓕᐅᕐᑐᓂᒃ ᑲᒪᓱᑦ 

• ᓯᑯᓯᐅᑏᑦ ᓯᑯᒥᓪᓗ ᑲᒪᒋᔭᖃᕐᓂᒥᒃ ᐱᒍᑦᔨᔩᑦ  

• ᑕᕆᐅᕐᑎᒎᕐᑐᑦ ᑐᓴᐅᒪᐅᑎᒋᐊᖃᕐᓂᖏᓐᓂᒃ ᐃᖏᕐᕋᔪᓂᓪᓗ ᑲᒪᔨᑦ  

• ᐅᒥᐊᕐᔪᐊᓂᒃ ᖁᓕᒥᒎᓕᓐᓂᒃ ᐊᑐᐃᓐᓇᐅᑎᑦᓯᓲᑦ ᐊᓯᖏᓐᓂᒃ ᑲᕙᒪᑐᖃᒃᑯᑦ ᐱᓇᓱᑦᑎᑯᖏᓐᓂᒃ ᐃᑲᔪᕐᓯᒍᑎᑦᓴᓂᒃ   

 

ᑕᕆᐅᒃᑯᑦ ᐃᖏᕐᕋᔪᑦ - ᓂᐅᕐᕈᓭᓂᕐᒨᓕᖓᒐᓗᐊᑉᐸᑦ, ᓱᖃᕐᓯᓂᕐᒨᓕᖓᒐᓗᐊᕐᐸᑦ ᐃᑳᕐᑐᕋᐅᑎᐅᒐᓗᐊᕐᐸᓗ ᓄᓇᓕᐅᑉ  

ᐊᓯᐊᓄᑦ - ᑕᑎᖃᓪᓚᕆᓲᒍᕗᑦ ᐳᕿᐊᓇᖕᖏᑐᓂᒃ ᑕᕆᐅᒥᒃ ᑲᒪᓇᓲᑎᓂᒃ, ᑐᓴᐅᒪᐅᑎᓕᕆᓂᕐᒥᒃ, ᐊᒥᓱᓂᓪᓗ 

ᐅᒥᐊᕐᑐᑐᓄᑦ ᑕᒻᒪᕇᒃᑯᑎᓂᒃ ᐆᑦᑑᑎᒋᓗᒋᑦ ᐳᑦᑕᓲᑦ ᑕᒻᒪᕇᒃᑯᑏᑦ.  ᐃᕐᕐᑲᒥᒃ ᓴᓗᒻᒪᓭᓂᖅ ᐃᑭᕋᓴᕐᓂᓗ 

ᐋᕐᕐᑭᓱᐃᒋᐊᓪᓛᓂᖅ ᐊᒻᒪᓯᒪᑎᑦᓯᓯᐊᓲᒍᕗᖅ ᐊᒥᐊᕐᔪᐊᑦ ᐊᕐᕐᑯᑎᖏᓐᓂᒃ.  ᓯᑯᓯᐅᑎᓄᑦ ᓯᑰᑉ ᓯᕈᑦᑎᑕᐅᖃᑦᑕᓂᖓ 

ᐃᒪᐅᑉ ᐊᕐᕐᑯᑎᖏᓐᓂᒃ ᐅᓯᓕᕐᑐᕕᓐᓂᓗ ᑎᑭᑦᓴᐅᑎᑦᓯᓲᒍᕗᖅ ᐄᒃᑮᓇᕐᓂᓴᐅᓕᑐᐊᕐᒪᑦ. ᖃᓄᐃᓕᖕᖓᑐᖃᑐᐊᕐᒪᓗ 

ᐃᒪᕐᒥ, ᑲᓇᑕᐅᑉ ᑕᕆᐅᕐᒦᑐᓂᒃ ᐃᑉᐱᒍᓱᑦᑎᖏᑦ ᑌᒪᖕᖓᑦ ᑲᒪᓲᑦ.  ᑐᑭᒧᐊᑦᑎᓯᓲᒍᕗᒍᑦ ᐊᓯᐅᒪᔪᓂᒃ ᕿᓂᕐᓂᒥᒃ 

ᐊᓐᓇᑐᐃᒐᓱᐊᕐᓂᒥᓪᓗ ᐃᓚᐅᓲᒍᑦᓱᑕᓗ ᑕᒪᒃᑯᓇᓂ.  ᐊᑑᑎᑎᑦᓯᑌᓕᓲᒍᔪᒍᑦ ᓴᓗᒻᒪᓭᓲᒍᑦᓱᑕᓗ ᓱᒃᑯᓇᕐᑐᓂᒃ 

ᐅᕐᓱᐊᓗᓐᓂᓗ ᑯᕕᔨᐊᒍᔪᓂᒃ.  ᐊᑦᑕᓇᕐᑐᓂᓪᓗ ᐅᒥᐊᕐᓂᒃ ᐅᒦᔭᕐᑐᕕᓂᕐᓂᓗ ᓯᑦᔭᑎᓐᓃᒍᓐᓀᑫᓲᒍᑦᓱᑕ.  

 

ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ  ᐊᐅᓚᑦᓯᓲᒍᕗᑦ ᑲᓇᑕᐅᑉ ᐱᒍᑦᔨᔪᓂᒃ ᐅᒥᐊᖏᓐᓂᒃ ᑎᓕᔭᐅᒍᑎᒋᓯᒪᔭᒥᓂᒃ 

ᒪᓕᑦᓱᑎᒃ.  ᐃᒪᕐᖁᐱᓕᕆᔨᒃᑯᑦ ᐃᓗᐊᓂ, ᐅᒥᐊᕐᔪᐊᕗᑦ ᖃᐅᔨᓴᕐᑎᓂᒃ ᖃᐅᔨᓴᕐᑎᓯᒍᓐᓇᓲᑦ ᑐᑭᓯᒪᓂᕗᑦ ᐊᖏᓕᐅᒥᖁᓗᒍ 

ᐃᒪᕐᐱᑕ ᒥᑦᓵᓄᑦ ᐃᖃᓗᓐᓂᐊᓂᕐᓗ ᐊᐅᓚᒍᒪᓗᒍ.  ᑐᖕᖓᕕᒋᔭᐅᔪᑦ ᑲᓇᑕᒥ ᐃᒪᕐᒥᒃ ᖃᐅᔨᓴᕐᓂᒧᑦ ᐃᕐᕐᑲᒥᒃ 

ᖃᐅᔨᒪᐅᑎᑦᓯᓴᓂᒃ ᓄᐊᑦᓯᓱᑎᒃ - ᑕᒪᓐᓇ ᑭᖕᖒᒪᓇᕐᒪᑦ ᐅᒥᐊᕐᑐᑐᑦ ᐊᑦᑕᓇᕐᑐᒨᖁᓇᒋᑦ.  ᐃᑲᔪᕐᓯᒪᓲᒍᒻᒥᔪᑦ ᐃᖃᓗᓐᓂᒃ 

ᐱᑦᓯᐊᕋᓱᐊᕐᓂᒧᑦ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᓗ ᐱᓇᓱᑦᑎᓂᒃ ᐃᖃᓗᐃᑦ ᓇᔪᒐᖏᓐᓂᒃ ᐅᑎᕐᑎᓯᕙᓪᓕᐊᒐᓱᐊᕐᓂᒧᑦ 

ᖃᐅᔨᒪᒐᓱᐊᕐᓂᒧᓪᓗ ᐃᖃᓗᐃᑦ ᖃᓄᐃᓪᓗᐊᓂᖏᓐᓂᒃ.  

 

ᐊᓯᖏᓐᓂᒃ ᑲᕙᒪᑐᖃᒃᑯᑦ ᐱᒍᑦᔨᕕᖏᓐᓂᒃ ᐃᑲᔪᕈᑎᖃᓲᒍᒋᕗᒍᑦ ᐱᒻᒪᕆᓐᓂᒃ.  ᑌᒣᓘᕐᓱᑎᒃ ᑲᓇᑕᐅᑉ ᓯᑦᔭᖏᓐᓂᕐ 

ᐃᑉᐱᒍᓱᑦᑏᑦ   ᐃᑲᔪᕐᓯᒪᓲᑦ ᑲᓇᑕᐅᑉ ᐱᖁᔭᖏᑦ ᖄᖏᓐᓈᑕᐅᖁᓇᒋᑦ ᑲᔪᓯᑎᒐᓱᐊᕐᓱᒋᓪᓗ,  

ᐊᑦᑕᓇᕐᑐᒦᑦᑎᓯᑦᑌᓕᔨᐅᑦᓱᑎᓪᓗ, ᑲᒪᒋᐊᕐᑐᖃᑦᑕᓱᑎᓪᓗ ᐃᓅᑉ ᐊᐅᓚᖕᖏᑕᖏᓐᓂᓗ ᓱᒃᑯᐊᕿᓂᖃᕐᐸᑦ ᐃᓄᐃᓪᓗᓃᑦ 

ᐊᑦᑕᓇᕐᑐᒦᓕᕐᐸᑕ ᑲᒪᒋᐊᕐᑐᖃᑦᑕᓱᑎᒃ.  ᓄᓇᕐᔪᐊᓕᒫᒥ, ᑲᓇᑕᐅᑉ ᓯᑦᔭᖏᓐᓂᒃ  ᐃᑉᐱᒍᓱᑦᑎᖏᑦ 

ᐱᓇᓱᐊᖃᑎᖃᓲᒍᒋᕗᑦ ᐊᓯᖏᓐᓂᒃ ᓄᓇᕐᔪᐊᒦᑦᑐᓂᒃ ᑲᓇᑕᐅᑉ ᑲᕙᒪᖓᑕ ᓯᕗᓪᓕᐊᔭᐅᖁᔭᖏᑦ ᐊᑑᑎᒐᓱᐊᕐᓱᒋᑦ 

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ. 

  

ᑲᓇᑕᐅᑉ ᓯᑦᔭᖏᓐᓂᒃ ᐃᑉᐱᒍᓱᑦᑏᑦ ᑎᓕᔭᐅᒪᐅᑎᒥᓂᒃ ᑲᔪᓯᑎᑦᓯᓲᒍᕗᑦ ᓯᑕᒪᓂᒃ ᐊᓪᓚᕕᒻᒪᕆᖃᕐᓱᑎᒃ:   ᐅᐊᓐᓇᒥ, 

ᕿᑎᐊᓂ, ᐅᑭᐅᕐᑕᑐᒥ ᐊᑦᓛᓐᑎᒥᓪᓗ.  ᑲᓇᑕᒥ ᓯᑦᔭᒦᑐᓂᒃ ᐃᑉᐱᒍᓱᑦᑏᑦ ᐃᑲᔪᕐᓯᒪᔭᐅᓲᒍᒋᕗᑦ ᑲᓇᑕᒥ ᓯᑦᔭᓂᒃ 

ᐃᑉᐱᒍᓱᑦᑏᑦ ᐃᑲᔪᕐᓯᒋᐊᓪᓛᔨᖏᓐᓄᑦ, 4,000-ᓄᑦ ᐃᒻᒥᓂᒃ ᐊᑭᓕᕐᑐᑕᐅᒐᑎᒃ ᑐᓂᒪᔪᓄᑦ ᑲᓇᑕᐅᑉ ᐃᓗᐊᓂ, 

ᐃᓚᖃᕐᓱᑎᒃ ᐅᓄᕐᓯᕙᓪᓕᐊᒥᔪᓂᒃ ᓄᓇᖃᕐᖄᓯᒪᔪᓂᒃ, ᐃᑲᔪᕐᓯᒪᓲᓂᒃ ᑕᕆᐅᒥ ᕿᓂᕐᓂᖃᓕᕐᒪᑦ 

ᐊᓐᓇᑐᐃᒐᓱᐊᕐᑐᖃᓕᕐᒪᓗ, ᓱᓕᓗ ᕿᓂᕆᕗᒍᑦ ᑐᑭᖃᓚᑦᓯᓇᕐᑐᓂᒃ ᐱᓇᓱᐊᖃᑎᖃᕈᒪᓂᕐᒥᒃ ᓄᓇᖃᕐᖄᓯᒪᔪᓂᒃ 

ᑲᓇᑕᐅᑉ ᐃᓗᐊᓂ ᐃᑲᔪᕐᑐᕈᑎᒋᓗᒍᓗ ᑲᓇᑕᐅᑉ ᑐᓂᓯᒪᓂᖓᓂᒃ ᓭᒻᒪᖃᑎᒌᒐᓱᐊᕐᓂᒧᑦ.  ᑕᒪᒃᑯᐊ ᐱᓇᓱᐊᖃᑎᖃᕐᓃᑦ 

ᓲᖑᓯᐅᒥᑎᑕᐅᓚᖓᔪᑦ ᖃᓄᐃᓘᖃᑎᖃᕐᓂᑯᑦ ᓄᓇᖃᕐᖄᓯᒪᔪᓂᒃ ᐱᓇᓱᐊᖃᑎᒌᓐᓂᑯᓪᓗ ᐱᒍᑦᔨᒍᑎᑦᑎᓂᒃ ᑲᔪᓯᑎᑦᓯᓂᒃᑯᑦ. 

ᐱᓇᓱᐊᖃᑎᒌᓐᓂᒥᒃ ᐱᕈᕐᓭᓂᖅ ᓯᑦᔭᒥᑦ ᓯᑦᔭᒧᑦ ᐃᑲᔪᕐᓯᓚᖓᒋᕗᖅ ᓄᓇᖃᕐᖄᓯᒪᔪᑦ ᖃᓄᐃᓘᖃᑎᖃᕐᕕᖃᕐᓂᓴᐅᖁᓗᒋᑦ  

ᑲᓇᑕᐅᑉ ᑕᕆᐅᖓᓂ ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ.   

 

ᓯᕕᑐᔪᒧᐊᖓᔪᓂᒃ ᑐᕌᒐᖃᕐᓂᕗᑦ.   
ᑕᕆᐅᑉ ᓄᓇᖓ ᐊᓯᑦᔨᕙᓪᓕᐊᕗᖅ, ᓄᓇᕐᔪᐊᓕᒫᒥ ᓄᓇᑦᑎᓂᓪᓗ ᑲᓇᑕᒥ ᐱᑦᔪᑕᐅᑎᓪᓗᒋᑦ ᓄᑖᑦ ᓄᐃᕙᓪᓕᐊᔪᑦ 

ᐱᓪᓗᑯᒋᐊᓖᑦ, ᓯᓚᐅᑉ ᐊᓯᑦᔨᑐᕐᓂᖓ, ᓂᐅᕕᐊᕐᓴᓕᐅᕐᓂᒧᑦ ᐱᑦᔪᑏᑦ, ᓄᓇᕐᔪᐊᒥᐅᒍᖃᑎᑦᑎᓂᓪᓗ 

ᖃᓄᐃᓘᖃᑎᖃᕐᓂᖅ.  ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᐊᖏᓕᕙᓪᓕᐊᒋᐊᖃᓚᖓᔪᑦ ᑕᒪᒃᑯᐊ ᐊᓯᑦᔨᑐᕐᓃᑦ 

ᒪᓕᓪᓗᒋᑦ.  ᑌᒣᓘᕐᓗᑕ ᑲᔪᓯᐅᑦᔨᒍᓐᓇᓂᐊᕋᑦᑕ ᐅᑯᓂᖓ ᐱᓇᓱᐊᓲᑦᑎᓂᒃ;   

• ᐱᒍᑦᔨᒍᑎᖃᕐᓗᑕ ᐱᒍᑦᔨᐅᑎᒋᒋᐊᓕᑦᑎᓂᒃ ᐱᓇᓱᐊᕐᑕᑎᓐᓂᓗ  

• ᐃᑲᔪᕐᑐᓗᒋᑦ ᑕᕆᐅᒥ ᐊᑦᑕᓀᑦᑐᒦᒋᐊᖃᕐᓂᖅ ᐅᓗᕆᐊᓇᖕᖏᑐᒥᓪᓗ, ᑲᓇᑕᐅᓪᓗ ᐃᒪᕐᐱᒧᑦ ᒪᑭᑕᒐᓱᐊᕐᓂᖓ  

• ᐃᑲᔪᕈᑎᖃᕐᓗᑕ ᐃᒪᕐᐱᑕ ᐊᐅᓚᑕᐅᓂᖓᓂᒃ  

 

ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᐱᐅᓯᐅᒥᑎᑦᓯᒋᐊᓛᕐᑐᑦ ᐱᒍᑦᔨᒍᑎᒋᓲᑦᑎᓂᒃ ᓄᕐᕿᕆᐊᕐᓗᒋᑦ ᐱᓇᓱᖃᑎᖃᕐᓂᕗᑦ 

ᐊᓯᖏᓐᓂᒃ ᑲᕙᒪᑐᖃᒃᑯᓂ ᐱᒍᑦᔨᕕᐅᔪᓂᒃ,ᓄᓇᖃᕐᖄᓯᒪᔪᓂᒃ ᓄᓇᕐᔪᐊᒥᐅᒍᖃᑎᑦᑎᓂᓪᓗ ᐱᓇᓱᖃᑎᑦᑎᓂᒃ.  ᑕᕆᐅᕐᒥᓗ 

ᐊᑐᓲᓂᒃ,  ᑕᒪᒃᑯᐊ ᐱᓇᓱᖃᑎᖃᕐᓃᑦ ᐊᕐᕐᑯᑎᒋᓗᒋᑦ, ᑲᓱᐃᒍᓐᓇᓂᕐᓴᐅᓚᖓᕗᒍᑦ ᐱᔭᑦᓴᑎᓐᓂᒃ ᑲᕙᒪᑐᖃᒃᑯᓗ 

ᑐᕌᒐᖏᓐᓂᒃ.   ᑕᒪᒃᑯᑎᒎᓇ, ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦ ᐊᖏᓕᒋᐊᕐᑎᓯᓚᖓᔪᑦ ᐱᓇᓱᖃᑎᖃᕐᓂᒥᓂᒃ 

ᓄᓇᖃᕐᖄᓯᒪᔪᓂᒃ ᓄᐃᑦᔫᒥᖁᓗᒋᑦ ᓄᓇᕐᖄᓯᒪᔪᑦ ᖃᐅᔨᒪᑦᔪᓯᖏᑦ ᓯᕗᓪᓕᐅᔭᐅᖁᔭᖏᓪᓗ ᑐᑭᑖᖃᑦᑕᓂᑦᑎᒍᑦ.  

 

ᑕᒪᒃᑯᐊ ᐊᓯᑦᔨᑐᕐᓃᑦ ᐊᖑᒪᒍᓗᒋᑦ ᑕᕆᐅᓕᕆᓂᕐᒥ ᐃᑉᐱᒋᓗᒍᓗ ᐊᐅᓚᓂᑦᑎᒍᑦ ᑎᓕᔭᐅᒍᑎᒋᓯᒪᔭᕗᑦ, ᑲᓇᑕᒥ 

ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᓯᕕᑐᔪᒧᐊᖓᔪᒥᒃ ᐱᒍᑦᔨᓂᖓ ᐃᒣᓘᕆᐊᓚᖓᕗᖅ:  

• ᓱᒃᑯᑕᐅᑦᑌᓕᓗᒍ ᑲᓇᑕᐅᑉ ᑕᕆᐅᖓᑕ ᐊᕙᑖ ᐅᓪᓗᒥᐅᓕᕐᑐᖅ ᓯᕗᓂᐅᓂᐊᕐᑐᒥᓪᓗ ᐃᓅᔪᓄᑦ.  

• ᐱᐅᓯᐅᒥᒋᐊᕐᓗᒍ ᐱᓇᓱᖃᑎᖃᕈᓯᕗᑦ ᑐᓴᐅᒪᔭᐅᒋᐊᓕᓐᓂᓗ ᑐᓴᐅᒪᔭᐅᑎᑦᓯᒍᓯᕗᑦ ᐱᓇᓱᖃᑎᒋᔭᑦᑎᓄᑦ 

ᑲᔪᓯᑦᓯᐊᑐᓂᒃ ᐱᒍᑦᔨᒍᑎᖃᖃᑦᑕᓂᐊᕋᑦᑕ ᑲᓇᑕᐅᑉ ᐃᒪᖏᑦ ᐱᓪᓗᒋᑦ.    

• ᓄᐃᑦᓯᕙᓪᓕᐊᓗᑕ ᓲᖑᓂᕐᓴᒥᒃ ᐱᓇᓱᐊᖃᑎᖃᕐᓂᒥᒃ ᐊᖏᖃᑎᒌᖃᑎᖃᕈᑎᓂᓪᓗ ᓄᓇᖃᕐᖄᓯᒪᔪᓂᒃ ᑲᓇᑕᓕᒫᒥ.   

• ᓄᑖᖕᖑᑎᒋᐊᕐᓗᒋᑦ ᐱᒍᑦᔨᒍᑎᕗᑦ ᐱᓪᓗᑯᒋᐊᓕᓕᕆᐅᑏᑦ ᐊᑐᕐᓗᒋᑦ ᐱᐅᓯᕆᔭᕗᓪᓗ ᑲᔪᓯᔪᒥᕐ 

ᐃᑲᔪᕈᑎᖃᕈᓐᓇᓂᐊᕋᑦᑕ ᓄᓇᕐᔪᐊᓕᒫᒥ ᐅᓗᕆᐊᓇᖕᖏᑐᒦᒋᐊᖃᕐᓂᒥᒃ ᐱᕙᓪᓕᐊᒋᐊᖃᕐᓂᒥᓪᓗ.  

• ᐱᕈᑉᐸᓕᐊᓂᖅ ᐱᒍᑦᔨᒍᑎᖃᕐᓂᓗ ᓴᐳᒻᒥᖃᑦᑕᓂᐊᕋᑦᑕ ᑲᓇᑕᒥ ᐅᓯᓕᕐᑐᕕᓐᓂᒃ.   

• ᐊᖏᓕᕙᓪᓕᐊᑎᓪᓗᒍ ᐅᑭᐅᕐᑕᑐᖅ, ᐃᓚᖃᕐᑎᓗᒍ ᐱᓇᓱᐊᕐᑕᐅᑎᓲᑦᑎᓂᒃ ᐱᒍᑦᔨᒍᑎᑦᑎᓂᓪᓗ 

ᐱᓇᓱᖃᑎᒋᓗᒋᑦ ᐃᓄᐃᑦ, ᐊᓪᓓᑦ, ᐊᓪᓚᖓᔪᐃᑦ ᐊᓯᖏᓪᓗ ᐅᑭᐅᕐᑕᑐᒥ ᐱᓇᓱᐊᖃᑎᕗᑦ.   

• ᓄᑖᑦ ᓯᑯᒥᒃ ᓯᕈᑦᑎᕆᒍᓐᓇᓂᕗᑦ,, ᑕᕆᐅᒥ ᐅᒥᐊᕐᑐᕈᓐᓇᓂᕗᑦ, ᓱᔪᖃᓕᕐᑎᓗᒍᓗ ᑭᐅᒍᓐᓇᓂᕗᑦ ᓄᐃᕐᕐᑲᓗᒋᑦ 

ᓴᐳᑦᔨᓯᒪᒍᓐᓇᖃᑦᑕᓂᐊᕋᑦᑕ ᐅᒥᐊᕐᑐᑎᓂᒃ, ᑕᕆᐅᓪᓗ ᐊᕙᑖᓂᒃ ᓲᖑᔪᒥᓪᓗ ᐱᑎᑦᓯᒍᓐᓇᓂᐊᕋᑦᑕ ᑲᔪᓯᔪᒥᒃ.  

• ᓯᕗᓕᕈᓐᓇᓯᓗᑕ ᐊᐅᓚᑦᓯᓂᕐᒥᒃ ᐃᒪᕐᒥᒃ ᓱᔪᖃᕐᑐᓂᒃ ᐱᓇᓱᖃᑎᒋᓗᒋᑦ ᐊᓯᕗᑦ ᑕᒪᒃᑯᐊ ᓱᔪᖃᕐᑎᓗᒍ 

ᑲᒪᖃᑎᐅᓲᒍᒻᒥᔪᑦ.  

• ᓇᓗᓀᕐᓗᒋᑦ ᐱᑖᕆᓗᒋᓪᓗ ᓴᓇᕐᕈᑏᑦ ᓄᑖᑦ ᐱᓇᓱᐊᕈᓰᓪᓗ ᐳᔪᕐᓗᓂᒃ ᓄᖒᑦᓯᒐᓱᐊᕐᓂᒧᑦ 

ᑲᔪᓯᒍᑎᖃᑦᓭᓇᕐᓗᑎᓪᓗ ᓯᕗᓕᕈᑎᖃᕐᓂᒥᒃ ᐱᒍᑦᔨᔨᐅᓂᒃᑯᑦ ᐃᒪᕐᒦᑐᓂᒃ.  

• ᑲᔪᓯᔪᒥᒃ ᓴᐳᑦᔨᓯᒪᓗᑎᒃ ᐃᒪᕐᐱᐅᑉ ᖃᐅᔨᓴᕐᑕᐅᓂᖓᓂᒃ, ᐃᕐᕐᑲᒥᒃ ᖃᐅᔨᒪᒐᓱᐊᕐᓂᒥᒃ, ᐱᖁᔭᓂᒃ ᒪᓕᑦᑎᓯᓂᕐᒥᒃ 

ᐊᓯᖏᓐᓂᓗ ᐱᔭᑦᓴᓂᒃ ᑲᕙᒪᑐᖃᒃᑯᑎᒍᑦ ᐱᓇᓱᖃᑎᕗᑦ ᑲᑐᑦᔨᖃᑎᒋᓗᒋᑦ ᓴᐳᑦᔨᓯᒪᒐᓱᐊᕐᓂᒧᑦ ᑲᓇᑕᐅᑉ 

ᑲᕙᒪᖓᑕ ᓯᕗᓪᓕᐅᑎᒍᒪᔭᖏᓐᓂᒃ.  

ᐊᕐᕐᑯᑎᒋᓚᖓᔭᕗᑦ ᑎᑭᐅᑎᒐᓱᐊᕐᓂᒧᑦ ᑖᕗᖓ 
ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖁᑎᖏᑦ ᓱᖏᐅᑎᕙᓪᓕᐊᕗᑦ ᑌᒪᖕᖓᑐᐃᓐᓇᖅ ᐊᓯᑦᔨᕙᓪᓕᐊᔪᒧᑦ ᓯᓚᕐᔪᐊᒧᑦ. 

ᑕᕆᐅᒃᑯᑦ ᐃᖏᕐᕋᔪᑦ ᓱᕐᕋᑕᐅᕙᓪᓕᐊᕗᑦ ᓯᓚᕐᔪᐊᓕᒫᒥ ᐊᓯᑦᔨᕙᓪᓕᐊᓂᖓᓄᑦ ᐃᒪᕐᐱᐅᑉ ᒪᑭᑕᒍᑕᐅᒐᓱᐊᕐᓂᖓᑕ 

ᓄᑖᓂᓪᓗ ᐊᐅᓚᒍᑎᖃᕐᐸᓕᐊᓂᕐᒧᑦ ᐳᓚᕋᕐᑐᓕᕆᓂᕐᒧᓗ.  ᓯᓚᐅᑉ ᓱᒐᓗᖃᑦᑕᓕᕐᓂᖓ ᓯᓚᐅᓪᓗ ᐊᓯᑦᔨᐸᓪᓕᐊᓂᖓ 

ᓱᕐᕃᕙᓪᓕᐊᕗᑦ ᓯᓚᕐᔪᐊᑕ ᑕᕆᐅᕐᒦᒍᓯᖓᓂᒃ ᓇᔪᒐᐅᔪᓂᓪᓗ ᐆᒪᔪᓄᑦ ᐃᓚᐅᑎᓪᓗᒍ ᖃᓄᐃᓪᓗᐊᑐᒥᒃ 

ᓯᑯᖃᖃᑦᑕᓕᕐᓂᖓ ᐃᒪᑦᑕ ᐊᕐᕌᒍᑕᒫᑦ.  

 

ᓄᑖᖑᓕᕐᑐᓂᒃ ᐱᒍᑦᔨᒍᑎᖃᕐᓂᖅ 

ᓄᑖᑦ ᐱᓪᓗᑯᒋᐊᓕᓕᕆᐅᑏᑦ ᐆᑦᑑᑎᒋᓗᒋᑦ ᖃᕆᑕᐅᔭᒃᑯᑦ ᐱᒍᑦᔨᒍᑏᑦ ᓱᕐᕃᓯᒪᓕᕐᕐᑯᑦ ᐅᒥᐊᕐᔪᐊᑦ ᐃᖏᕐᕋᕈᓯᖏᓐᓂᒃ 

ᐊᐅᓚᑕᐅᒍᓯᖏᓐᓂᓗ.  ᑕᒪᒃᑯᐊ ᐱᓪᓗᑯᒋᐊᓕᓕᕆᐅᑏᑦ ᐱᓕᕐᑎᓗᒋᑦ, ᐅᒥᐊᑦ ᐃᒥᓂᕐᓱᕈᓐᓇᓕᕐᐸᓕᐊᑐᐃᓐᓇᑐᑦ. 

ᓄᑕᐅᓯᓕᕆᐊᕐᓯᒪᔪᑦ ᐃᖏᕐᕋᔪᓂᒃ ᐊᐅᓚᑦᓯᒍᑏᑦ ᓄᐃᑦᓯᖃᑦᑕᓕᕐᑐᑦ ᑕᒐᐃᓐᓇᖅ ᑐᑭᓯᒪᐅᑎᑦᓴᓂᒃ ᐃᑲᔪᕐᓯᓂᐊᕐᑐᓂᒃ 

ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓯᑦᑎᓂᒃ ᐅᒥᐊᕐᔪᐊᓕᕆᔩᓪᓗ ᓂᕆᐅᒍᑎᑦᓴᖏᓐᓂᒃ ᐊᐅᓚᑦᓯᒍᑎᑦᓴᖏᓐᓂᓗ 

ᖃᓄᐃᓪᓗᐊᑐᑦ ᐅᒥᐊᕐᔪᐊᑦ ᐃᖏᕐᕋᒪᖔᑕ.  ᐊᓯᐅᒪᔪᕐᓯᐅᑐᑦ ᐊᓐᓇᑐᐃᒐᓱᐊᕐᑐᓗ ᖃᓄᐃᓕᒋᐊᕈᑎᖃᕐᓃᓗ 

ᓱᒃᑯᓇᕐᑐᓂᒃ ᑯᕕᔪᓂᒃ ᓱᑲᓐᓂᓴᐅᖃᑦᑕᓕᕐᑐᑦ ᑎᒍᒥᐊᒉᑦ ᐅᖄᒍᑏᑦ ᐊᑐᕐᑕᐅᑎᓪᓗᒋᑦ ᓄᑦᑕᕈᓐᓇᑐᐃᓗ ᑐᕌᕐᑎᓯᒍᑏᑦ. 

ᐅᒥᐊᓪᓗ ᓄᑖᑦ ᐊᑦᔨᒋᖕᖏᑕᖏᓐᓂᒃ ᐃᖏᕐᕋᐅᑎᓖᑦ ᐊᓯᑦᔩᓚᖓᑦᓱᑎᒃ ᐊᑦᑕᓇᕐᑐᒦᑦᑎᓯᒍᓐᓇᑐᓂᒃ 

ᓱᕐᕃᒍᓐᓇᓂᖏᓐᓂᓗ ᓱᔪᖃᕐᑐᓂᒃ ᐃᒪᕐᒥ.   

 

ᖁᒻᒧᐊᑎᑕᐅᓯᒪᔪᑦ, ᖃᖓᑕᓲᑦ ᐊᑦᔨᓕᐅᕈᑏᑦ, ᐊᕐᕐᑲᐅᒪᓲᑦ ᐃᖏᕐᕋᐅᑏᑦ, ᐊᕐᕐᑯᑎᒥᒃ ᐃᕐᕐᑲᒥᓪᓗ ᖃᐅᔨᒪᐅᑏᑦ 

ᑕᒉᓐᓇᐅᓂᕐᓴᖅ ᖃᐅᔨᒪᐅᑎᑦᓴᓂᒃ ᓄᐃᑦᓯᖃᑦᑕᑐᑦ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᓂᒃ. ᑕᒪᒃᑯᐊ ᖃᐅᔨᒪᐅᑎᑦᓭᑦ 

ᐊᑐᖃᑦᑕᑕᕗᑦ ᐃᑲᔪᕐᑎᒋᑦᓱᒋᑦ ᐱᒻᒪᕆᒻᒥᒃ ᐱᔭᑦᓴᖃᕋᑦᑕ ᐃᒪᖅ ᐱᓪᓗᒍ.  ᐆᑦᑐᕋᐅᑎᒋᓗᒍ, ᖃᖓᑕᓲᑦ ᐊ ᑦᔨᓕᐅᕈᑏᑦ 

ᓯᑰᑉ ᖃᓄᐃᓕᖓᓂᒃ ᖃᐅᔨᓴᓲᑦ, ᖃᐅᔨᒪᑎᑦᓯᓚᖓᑦᓱᑎᒃ ᐅᕙᑦᑎᓂᒃ ᓇᐅᒃᑯᑦ ᓯᑯ ᓯᖁᑦᑎᑕᐅᒋᐊᖃᕐᒪᖔᑦ.  ᒐᓗᐊᕐᑎᓗᒍ, 

ᑕᒪᓐᓇ ᓱᓕ ᐱᐅᓯᒋᐊᒃᑲᓂᕆᐊᓕᒃ ᑕᒪᒃᑯᐊ ᖃᕆᑕᐅᔭᒃᑰᑐᑦ ᐊᑐᕈᓐᓇᖃᑦᑕᓂᐊᕋᑦᑎᒍ ᓄᐃᑦᓯᒍᑎᒋᓗᒋᑦ 

ᐱᓇᓱᑦᑎᓯᒍᑎᓂᒃ ᐱᒍᑦᔨᒍᑎᓂᓪᓗ ᐊᓯᑦᔨᐸᓪᓕᐊᑐᐃᓐᓇᑐᒥ ᓇᓗᓇᕈᓐᓇᓱᓂᓗ ᑕᕆᐅᖅ. 

 

 

ᓲᖑᓯᐅᒥᑎᑦᓯᒋᐊᓂᖅ ᐱᒍᑦᔨᒍᑎᑦᑎᓂᒃ 

ᓄᓇᕐᔪᐊᓕᒫᒥ ᐱᒍᑦᔨᓂᐅᑉ ᐊᓯᑦᔨᕙᓪᓕᐊᓂᖓᓄᑦ  ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᑫᒥᑕᐅᓯᒪᕗᑦ 

ᓴᖑᒍᐊᕐᓂᓴᐅᖁᓗᒋᑦ ᓄᑕᐅᓯᓕᕆᐊᕐᓗᒋᓪᓗ ᐱᒍᑦᔨᒍᓯᕗᑦ.  ᐅᒥᐊᕐᔪᐊᑦ ᓂᒪᕐᓂᓴᒻᒪᕆᐅᓕᕐᑎᓗᒋᑦ ᐊᑑᑎᖃᑦᑕᑐᓪᓗ 

ᓱᓇᑐᐃᓐᓀᑦ ᐆᑦᑑᑎᒋᓗᒍ ᓄᕙᓐᓇᔪᐊᒍᓚᐅᔪᖅ 19 ᓄᐃᑦᓯᓯᒪᕗᖅ ᓇᓂᓕᒫᖅ ᐱᒍᑦᔨᓂᐅᑉ ᑭᒍᕙᕐᓂᖓᓂᒃ.  

ᐃᓚᖃᕐᒥᓱᓂᓗ ᓯᓚᐅᑉ ᐊᓯᑦᔨᕙᓪᓕᐊᓂᖓᓂᒃ ᐊᖏᓕᕙᓪᓕᐊᑐᐃᓐᓇᓂᖓᓂᓗ ᓄᓇᕐᔪᐊᒥᐅᓂᒃ ᖃᓄᐃᓘᖃᑎᖃᕐᓂᖅ, 

ᑕᒪᒃᑯᐊ ᐱᑦᔪᑎᐅᔪᑦ  ᐊᖏᓕᕙᓪᓕᐊᑐᐃᓐᓇᑐᑦ ᐊᓯᑦᔨᕙᓪᓕᐊᓱᑎᓪᓗ.  ᓄᓇᕐᔪᐊᒥᐅᑦ ᐆᑦᑑᑎᒋᓗᒋᑦ Korea, 

Singapore, Japan, the Netherlands, Norway -ᓗ ᐱᕙᓪᓕᐊᔪᒻᒪᕆᐅᓕᕇᕐᑐᑦ ᐅᓪᓗᒥᓯᐅᑎᓂᒃ ᐅᒥᐊᕐᔪᐊᓂᒃ 

ᐊᐅᓚᑦᓯᒍᓯᕐᓂᒃ ᐊᑐᕐᓱᑎᒃ ᖃᕆᑕᐅᔭᒃᑯᓗ ᐊᐅᓚᑦᓯᒍᓯᕐᓂᒃ.  ᑕᒪᒃᑯᐊ ᐊᖑᒪᒍᒪᓗᒋᑦ ᐱᓇᓱᖃᑎᕗᑦ, ᑲᓇᑕ ᑕᒪᒃᑯᓂᖓ 

ᓄᑖᓂᒃ ᐱᓪᓗᑯᒋᐊᓕᓕᕆᐅᑎᓂᒃ ᐊᑐᓕᕐᑎᓯᒋᐊᖃᕐᓂᐊᒥᔪᖅ.  

 

ᐱᕙᓪᓕᐊᓯᐊᕐᑐᖅ ᑲᓇᑕᐅᑉ ᐅᑭᐅᕐᑕᑐᖓ 

ᑲᓇᑕᐅᑉ ᐅᑭᐅᕐᑕᑐᖓᑕ  ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ ᓱᕐᕋᑕᐅᓚᖓᓂᖓ ᓄᐃᑕᓪᓗᕆᓐᓂᐸᐅᕗᖅ.  ᓯᓚ 

ᐅᕐᖂᓯᕙᓪᓕᐊᒪᑦ, ᐅᖓᓯᑦᑐᒥᐅᑦ ᐅᑭᐅᕐᑕᑐᒥ ᐅᒃᑯᐃᖃᑦᑕᓚᖓᔪᑦ ᐃᖏᕐᕋᕕᐅᑐᐃᓐᓇᕆᐊᖃᓕᕐᓗᑎᒃ 

ᐱᕙᓪᓕᐊᑎᑦᓯᕕᐅᓗᑎᓪᓗ.  ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᖀᖁᔭᐅᖃᑦᑕᓚᖓᔪᑦ ᐃᑲᔪᖁᔭᐅᓗᑎᒃ ᐅᑭᐅᕐᑕᑐᒥ 

ᑭᖕᖒᒪᑦᓯᓂᖅ ᐊᖏᓕᕙᓪᓕᐊᑐᐃᓐᓇᓚᖓᒻᒪᑦ, ᒪᑯᐊ ᐃᓚᐅᑎᓪᓗᒋᑦ:  

• ᐃᑲᔪᕐᓗᑕ ᐊᐅᔭᒥ ᐅᒥᐊᕐᔪᐊᓄᑦ ᓂᐅᕕᐊᑦᓴᒋᑦᑐᓄᑦ ᑎᑭᑕᐅᒐᓱᐊᓕᕐᐸᑕ ᓄᓇᓖᑦ ᑲᓇᑕᐅᑉ 

ᐅᑭᐅᕐᑕᑐᖓᓃᑦᑐᑦ.  

• ᐃᑲᔪᕐᓯᒪᓗᑕ ᓂᕿᖃᑦᓯᐊᕆᐊᖃᕐᓂᖏᓐᓄᑦ ᓄᓇᓕᐅᓪᓗ ᐊᑦᑕᓀᑦᑐᒦᒋᐊᖃᕐᓂᖏᓐᓄᑦ  

• ᐅᐯᖃᑦᑕᓗᑕ ᑕᕆᐅᕐᒥ ᓱᔪᖃᕐᐸᑦ, ᐃᓚᐅᑎᓪᓗᒍ ᕿᓂᕐᓂᖅ ᐊᓐᓇᑐᐃᒐᓱᐊᕐᓂᓗ ᓱᒃᑯᓇᐃᕐᑐᐃᓗ 

ᐊᑑᑎᓕᕐᐸᑕ ᐅᐸᖃᑦᑕᓗᒋᑦ.  

• ᐱᐅᓯᐅᒥᑎᒋᐊᕐᓗᒍ ᓄᐃᑌᓐᓇᕆᐊᖃᕐᓂᖅ, ᖃᐅᔨᒪᒐᓱᐊᕆᐊᖃᕐᓂᖅ, ᑕᑯᓐᓇᕋᓱᐊᕐᓂᓗ ᑲᓇᑕᐅᑉ ᐅᑭᐅᕐ 

ᑕᑐᒥᒃ ᐱᖃᕐᓂᕋᕐᓂᖓ ᐱᓪᓗᒍ  

 

ᑕᒪᑐᒥᖓ ᐱᓇᓱᐊᕐᓂᖅ ᑲᔪᓯᒋᐊᖃᓚᖓᔪᖅ ᓚᖓᑦᓱᓂᓗ ᐃᓄᐃᑦ, ᓄᓇᖃᕐᖄᓯᒪᔪᑦ ᐊᓪᓚᖓᔪᐃᓪᓗ ᐱᓇᓱᐊᖃᑎᒋᓗᒋᑦ 

ᐊᓯᖏᓪᓗ ᐅᑭᐅᕐᑕᑐᒥ ᐱᓇᓱᖃᑎᕗᑦ.  ᐃᓄᐃᑦ ᓄᓇᖓᑦ ᒪᓕᒐᖏᑦ ᒪᓕᓪᓗᒋᓪᓗ ᐊᒻᒪᓗ ᐅᑭᐅᕐᑕᑑᑉ ᑕᕐᕋᐅᓗ 

ᒪᓕᒐᖏᑦᑕ ᐅᕙᓗᓕᕐᑎᑕᐅᒪᐅᑎᖓᓂᒃ ᐊᒻᒪᓗ ᐊᕐᕐᑯᑎᒋᒻᒥᓗᒋᑦ ᐃᓄᐃᑦ-ᑲᕙᒪᒃᑯᑦ ᐱᓇᓱᖃᑎᒌᓐᓂᒧᑦ ᑲᑎᒪᔨᖏᑦ.  

 

ᐱᔭᑦᓴᖅ ᐊᑐᐃᓐᓇᖅ ᐱᕙᓪᓕᐊᑐᐃᓐᓇᑐᒥ ᓄᓇᕐᔪᐊᒥ  

ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦ ᑲᔪᓯᕗᑦ ᐱᒍᑦᔨᖃᑦᑕᓱᑎᒃ ᓯᓚᐅᑉ ᐊᐅᓚᑖᓄᑦ ᓱᔪᖃᓕᕐᒪᑦ, ᐆᑦᑐᕋᐅᑎᒋᖅᓱᒋᑦ 

ᐊᓄᕆᕐᔪᐊᑐᕕᓂᐅᓕᕐᒪᑦ ᐅᓗᓐᓂᖃᕐᑐᕕᓂᐅᒻᒪᓗᓐᓃᑦ.  ᓱᓚ ᐊᐅᓚᑖᓄᑦ ᓱᒃᑯᑕᐅᖃᑦᑕᑐᑦ 

ᐊᑯᓓᓪᓕᕙᓪᓕᐊᑐᐃᓐᓇᑎᓪᓗᒋᑦ, ᐊᑐᐃᓐᓇᐅᒋᐊᖃᖃᑦᑕᓚᖓᔪᒍᑦ ᐃᑲᔪᕈᑎᖃᕐᓗᑕ ᑕᒪᑐᒥᖓ ᐃᓄᓐᓂᓗ 

ᓴᐳᒻᒥᒋᐊᖃᖃᑦᑕᓗᑕ.  ᑌᒪᑦᑕᐅᖅ, ᑲᓇᑕᐅᑉ ᑲᕙᒪᖓ ᐱᓇᓱᓕᕐᐸᓕᐊᒻᒪᑦ ᓴᐳᒻᒥᓚᖓᑦᓱᓂ 30 ᐳᓴᖓᓂᒃ ᐃᒪᕐᐱᑕ 

2030 ᓯᕗᓂᕆᓗᒍ, ᓇᓗᓀᕐᓯᒋᐊᖃᓚᖓᔪᒍᑦ ᖃᓄᐃᓘᖃᑦᑕᓂᐊᕐᒪᖔᑦᑕ ᐃᑉᐱᒍᓱᒐᓱᐊᕐᓂᒧᑦ ᐱᖁᔭᓂᓪᓗ 

ᓯᖁᒥᑦᑕᐅᑎᑦᓯᑌᓕᓂᕐᒧᑦ ᑕᕆᐅᕐᒥ ᐅᖑᒪᔭᐅᔪᓄᑦ.  ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦ ᑲᔪᓯᓚᖓᒋᕗᖅ 

ᐅᒥᐊᕐᔪᐊᖃᕐᑎᓯᖃᑦᑕᓗᓂ ᐃᑲᔪᕐᓯᒍᑎᑦᓴᓂᒃ ᖃᐅᔨᓴᕐᑎᒪᕆᓐᓂᒃ, ᐃᖃᓗᐃᑦ ᐊᐅᓚᑕᐅᓂᖏᓐᓂᒃ, ᐆᑦᑑᑎᒋᓗᒋᑦ 

ᐱᖁᔭᓂᒃ ᓯᖁᒥᑦᓯᓱᑎᒃ ᐃᖃᓗᓐᓂᐊᑐᑦ, ᑐᓴᕐᑕᐅᑎᑦᓯᖃᑦᑕᖏᑦᑐᑦ ᒪᓕᒐᖃᕋᑎᓪᓗ ᐃᖃᓗᓐᓂᐊᑐᑦ - 

ᒪᓕᓕᕐᑎᓯᒐᓱᐊᖃᑦᑕᓗᑎᓪᓗ.   

 

ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦ ᑕᑯᓐᓇᕋᓱᐊᕋᒥᒃ ᓄᐃᕙᓪᓕᐊᔪᓂᒃ ᐱᓪᓗᑯᒋᐊᓕᓕᕆᐅᑎᓂᒃ ᐆᑦᑑᑎᒋᓗᒋᑦ 

ᖃᕆᑕᐅᔭᑎᒎᕐᑐᓂᒃ ᑭᖕᖒᒪᒋᓂᐊᕐᑕᒥᓂᒃ ᓯᕗᓂᕐᒥ, ᑐᓂᒪᒍᑎᖃᕐᐳᖅ ᑎᒥᐅᓗᓂ ᐃᓕᑦᓯᒋᐊᖃᓚᖓᓂᕐᒥᓂᒃ.  

ᐃᓗᕐᕈᓯᖃᓚᖓᑦᓱᓂᓗ ᑐᑭᓯᒍᒪᓂᓕᒻᒥᒃ, ᐱᕙᓪᓕᐊᒍᒪᔪᓂᒃ ᐅᒃᑯᐃᖔᕐᕕᖃᑦᓯᐊᓂᕐᒥᒃ, ᑌᒪᖕᖓᓗ ᐊᓯᒥᓂᒃ 

ᖃᓄᐃᓘᖃᑎᖃᑦᓯᐊᕋᓱᐊᕐᓗᓂ.   

 

ᐱᒍᑦᔨᓂᖅ ᑎᒥᐅᔪᑎᒍᑦ ᓄᓇᕐᔪᐊᒥᓪᓗ ᐱᓇᓱᖃᑎᕗᑦ  

ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦ ᐱᓇᓱᐊᖃᑎᖃᓲᒍᕗᑦ ᐊᒥᓱᓂᒃ ᐱᓇᓱᐊᕐᓂᑯᑦ ᖃᐅᔨᓴᒻᒪᕆᕐᓂᒧᑦ ᐃᓕᖓᔪᓂᒃ, 

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ, ᒪᑭᑉᐸᓕᐊᑦᓯᐊᕋᓱᐊᕐᓂᒧᓪᓗ.  ᐱᓇᓱᖃᑎᖃᓲᒍᔪᒍᑦ  ᐊᒥᐊᔨᑲᓂ ᑕᕆᐅᕐᒦᑐᓂᒃ 

ᐃᑉᐱᒍᓱᑦᑎᓂᒃ St Lawrence ᐃᒪᒃᑯᑦ ᐊᕐᕐᑯᑎᖓᓂᒃ ᐱᒍᑦᔨᓱᑕ ᑕᓯᕐᔪᐊᓂᓪᓗ ᐃᓚᖃᕐᒪᑦ ᑕᒪᓐᓇ 3,700  ᑭᓗᒦᑕᓂᒃ 

ᑕᑭᓂᓪᓕᒥᒃ ᐊᕐᕐᑯᑎᑯᑖᒥᒃ.  ᐃᓚᒋᔭᐅᒋᕗᒍᑦ ᐊᒥᓱᐃᓄᑦ ᓄᓇᕐᔪᐊᒥ ᑲᑎᒪᔨᐅᔪᓄᑦ ᐅᑭᐅᑉᑲᑐᖅ ᐃᓚᐅᑎᓪᓗᒍ.  

ᓴᐳᒻᒥᔨᐅᕗᒍᑦ ᑲᓇᑕᐅᑉ ᓯᕗᓕᕈᑎᒋᔭᖓᓂᒃ ᐃᒪᕐᐱᒥᒃ ᖃᐅᔨᓴᕐᓂᒧᑦ, ᐃᓚᒋᔭᐅᒻᒥᓱᑕᓗ ᖃᐅᔨᓴᕐᑏᑦ 

ᐱᑐᑦᓯᒪᐅᑎᓂᖏᓐᓄᑦ.  ᐃᓚᐅᓲᒍᒋᕗᒍᑦ ᑲᑎᒪᓂᕐᔪᐊᓂ ᐃᓚᐅᑎᓪᓗᒍ ᑲᓇᑕᒥ ᑕᕆᐅᖅ ᐱᓪᓗᒍ ᐊᔪᖀᒋᐊᕐᓂᒧᑦ 

ᑲᑎᒪᔨᓄᑦ.  ᑲᓇᑕᐅᑉ ᑕᕆᐅᕐᒦᑐᓂᒃ ᐃᑉᐱᒍᓱᑦᑎᖏᑦ ᑲᔪᓯᓚᖓᕗᒃ ᐱᓯᑎᐅᒍᑎᒥᓂᒃ ᐁᑦᑐᐃᖃᑦᑕᓗᓂ 

ᐱᓇᓱᖃᑎᓕᒫᒥᓄᑦ ᐃᓕᑦᓯᕕᒋᖃᑦᑕᓗᒋᓪᓗ.   

 

ᐱᓂᐊᕐᓂᖃᕐᓂᖅ    
ᐊᒥᓱᓂᒃ ᐱᓂᐊᕐᓂᖃᕈᓐᓇᐳᒍᑦ ᐱᔭᖃᕋᓱᐊᕐᓂᒧᑦ ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦᑕ ᑐᕌᒐᖏᑦ 

ᑎᑭᐅᑎᒐᓱᐊᕐᓗᒋᑦ.  ᐃᓚᖃᕐᓱᑎᒃ ᒪᑯᓂᖓ: 

• ᐃᓪᓗᔪᐊᖁᑎᕗᑦ ᐱᕙᓪᓕᐊᓗᒋᑦ ᖃᕆᑕᐅᔭᑎᒍᑦ ᖃᓄᐃᓘᖃᑎᖃᕐᓂᓴᐅᖃᑦᑕᓂᐊᕋᑦᑕ ᐱᓇᓱᖃᑎᑦᑎᓂᒃ 

• ᑲᔪᓯᓗᑕ ᖃᕆᑕᐅᔭᑎᒎᕐᐸᓕᐊᑎᑦᓯᓂᕐᒥᒃ ᑕᕆᐅᕐᒥ ᐃᖏᕐᕋᓂᕐᒧᑦ ᐱᒍᑦᔨᒍᑎᑦᑎᓂᒃ, ᐃᓚᐅᑎᓪᓗᒍ 

ᖃᕆᑕᐅᔭᑎᒍᑦ ᓇᒧᖕᖓᓕᐊᕐᓂᒧᑦ ᖃᐅᔨᒪᐅᑏᑦ ᐊᕙᑎᒧᓪᓗ ᐱᐅᓂᕐᓴᓂᒃ ᐅᒥᐊᕐᔪᐊᖃᕐᓂᖅ  

• ᐃᑲᔪᕐᓯᒪᓗᒋᑦ ᐅᑭᐅᕐᑕᑐᒥ ᓄᓇᓖᑦ ᓯᑯᓂᒃ ᖃᐅᔨᒪᐅᑎᓂᒃ ᐱᑕᖃᕐᑎᓗᒋᑦ, ᐁᑦᑐᖃᑦᑕᓗᒋᑦ ᑕᕆᐅᑉ 

ᖃᐅᔨᒪᔭᐅᒋᐊᖃᕐᓂᖓᓄᑦ ᑐᓴᕋᑦᓴᓂᒃ, ᖃᕆᑕᐅᔭᒃᑯᑦ ᓇᒧᖕᖓᓕᐊᕐᓂᒧᑦ ᖃᐅᔨᒪᐅᑎᑦᓴᓂᒃ 

ᐸᕐᓇᓯᒪᐅᑎᓕᐅᕐᓗᒋᑦ ᑕᕐᕋᒥᐅᑦ 

• ᐊᑦᑐᐊᔭᐅᓗᐊᖕᖑᐊᑐᑦ ᐱᓇᓱᖃᑎᒋᓗᒋᑦ ᖃᐅᔨᒪᔭᑦᑎᓂᒃ ᑐᑭᓯᑎᖃᑦᑕᓗᒋᑦ ᐱᓇᓱᖃᑎᕗᑦ ᒪᑭᒐᓱᐊᕐᓂᒥ, 

ᐳᓚᕋᕐᑐᓕᕆᓂᕐᒥ ᓱᖃᑦᓯᓂᓕᕆᓂᕐᒥᓗ - ᐃᓚᐅᑎᓪᓗᒋᑦ ᑲᓇᑕᐅᑉ ᑕᕆᐅᕐᒥ ᐊᔪᖀᒋᐊᕈᑎᖃᕐᓂᒧᑦ ᑲᑎᒪᔨᖏᑦ 

- ᓇᓗᓀᕐᓯᓂᕐᒧᑦ ᐱᑦᔪᑎᖕᖑᐸᓪᓕᐊᔪᓂᒃ ᖃᓄᐃᓕᖓᐅᓯᖏᓐᓂᓗ ᑕᕆᐅᕐᒥ  

• ᑲᔪᓯᓕᕐᑎᓗᒋᑦ ᓄᑖᑦ ᐱᒋᐊᕐᑕᐅᒋᐊᓖᑦ ᑕᕐᕋᒥ ᓇᓛᒎᑦᓯᐊᑎᓪᓗᒋᑦ ᑐᓂᒪᓂᑦᑎᓄᑦ ᐱᐅᓯᐅᒥᑎᑦᓯᒋᐊᖃᕐᓂᒧᑦ 

ᐅᑭᐅᕐᑕᑐᒥ ᐊᐅᓚᓂᑦᑎᓂᒃ ᑐᖕᖓᕕᖃᕐᓗᑕ ᑕᕐᕋᒥ, ᑕᕐᕋᒥᐅᓄᑦ ᑕᕐᕋᒥᐅᑦ ᐱᓪᓗᒋᑦ.  

• ᐃᓚᐅᖏᓐᓇᓯᐊᕐᓗᓂ ᖃᐅᔨᒪᒐᓱᐊᕐᓂᒥ ᖃᓄᑎᒋᒃ ᓱᕐᕃᓂᖃᕐᒪᖔᑕ ᐊᖏᔫᑦᑐᑎᒃ ᐱᓇᓱᑦᑕᐅᔪᑦ 

ᐊᔪᖀᒋᐊᖃᑦᑕᓂᒃᑯᑦ ᐱᓯᑎᐅᓂᒃᑯᓗ ᑕᕆᐅᒥ ᐃᖏᕐᕋᓂᕐᒧᑦ, ᐊᑦᑕᓀᕐᑐᒦᓐᓂᒧᑦ, ᓱᔪᖃᕐᑌᓕᕐᓯᓂᕐᒧᓗ.  

• ᐱᓇᓱᕝᕕᕗᑦ ᑫᓪᓗᐊᑎᓗᒍ ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦᑕ ᐃᓗᐊᓂ ᐱᓇᓱᑦᑏᑦ ᐃᓱᒪᒋᔭᒥᓂᒃ 

ᖃᐅᔨᒪᔭᐅᑎᑦᓯᓯᐊᕈᓐᓇᖁᓗᒋᑦ ᕿᓂᕐᕕᒋᖃᑦᑕᓗᒋᑦ ᐃᓱᒪᒋᔭᖏᓐᓂᒃ ᖃᓄᖅ ᐱᒍᑦᔨᒍᑎᕗᑦ ᐱᐅᓯᐅᒥᒐᔭᕐᒪᖔᑕ.  

• ᓇᓗᓀᕐᓗᒋᑦ ᐱᕕᑦᓭᑦ ᓄᓇᓕᒻᒥ ᑐᖕᖓᕕᓕᓐᓂᒃ ᐱᓇᓱᖃᑎᑦᓴᓂᒃ - ᐆᑦᑐᕋᐅᑎᒋᓗᒋᑦ ᑲᓇᑕᐅᑉ ᓯᑦᔭᒦᑦᑐᓂᒃ 

ᐃᑉᐱᒍᓱᓐᓂᒧᑦ ᐃᒻᒥᓂᒃ ᑐᓂᒪᔪᑦ (Canadian Coast Guard Auxiliary) ᑕᕆᐅᓪᓗ ᓯᑦᔭᖓᓂ ᓱᔪᖃᑐᐊᕐᒪᑦ 

ᑲᒪᔩᑦ (Coastal Marine Response Teams) –  ᐊᖏᓕᐅᒥᖁᓗᒍ ᐱᐅᓯᐅᒥᖁᓗᒍᓗ ᑲᓇᑕᐅᑉ ᑕᕆᐅᕐᒥ 

ᓱᔪᓂᒃ  ᑲᒪᓂᖓ 

• ᐃᓂᑖᕐᑎᓗᒋᑦ ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦ ᓯᕗᓕᕐᓂᒥᒃ ᑲᕙᒪᑐᖃᒃᑯᑦ ᑎᒥᖁᑎᖏᓐᓂ ᐃᒪᕐᒦᓱᑎᒃ 

ᐅᐃᒪᓇᕐᓯᔪᓂᒃ ᑲᒪᓂᕐᒧᑦ.  

• ᐱᓇᓱᖃᑎᒋᑦᓯᐊᓗᒋᑦ ᐊᓯᖏᑦ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐅᓇᑕᕐᑏᓗ ᐅᒥᐊᕐᔪᐊᖏᑦ ᓇᓗᓀᕐᓯᓂᕐᒧᑦ 

ᓄᑖᓂᒃ ᐱᓇᓱᒍᓯᕐᓂᒃ ᑲᔪᓯᑎᑦᓯᓯᐊᕐᓂᒧᓪᓗ ᐱᒍᑦᔨᒍᑎᑦᑎᓂᒃ.  

• ᓯᓚᐅᑉ ᐊᓯᑦᔨᐸᓪᓕᐊᓂᖓᓄᑦ ᓯᖏᐅᑎᒍᑎᑦᓴᓂᒃ ᐸᕐᓇᓯᒪᐅᑎᓕᐅᕐᓗᑕ ᓱᕐᕐᑯᐃᑐᒥᒃ ᑲᔪᓯᒍᓐᓇᓂᐊᕋᑦᑕ 

ᐱᒍᑦᔨᓂᕐᒥᒃ ᓯᓚ ᐊᓯᑦᔨᕙᓪᓕᐊᑐᐃᓐᓇᑎᓪᓗᒍ.  

• ᐃᑲᔪᕐᑐᓗᒍ ᑲᓇᑕᐅᑉ ᑲᕙᒪᖓ ᒥᑭᓪᓕᑎᕆᒐᓱᐊᕐᑐᖅ ᓱᒃᑯᓇᕐᑐᓂᒃ ᐳᔪᕐᓗᓂᒃ ᐱᓇᓱᒍᑎᖃᕆᐊᓪᓚᓗᑕᓗ 

ᓯᓚᐅᑉ ᐊᑦᑕᓇᕐᓂᖓᓂᒃ ᐱᓇᓱᖃᑎᕗᑦ ᐃᓚᒋᓗᒋᑦ.  

• ᑐᑭᑖᕐᓗᑕ ᓱᓀᑦ ᑭᖕᖒᒪᓇᕐᒪᖔᑕ ᑲᔪᓯᑎᑦᓯᓂᕐᒧᑦ ᑕᕆᐅᕐᒥ ᓴᐳᒻᒥᔭᐅᔪᓂᒃ.  

• ᖃᓄᐃᓘᖃᑎᖃᕐᓗᑕ ᓄᓇᖃᕐᖄᓯᒪᔪᑦ ᑲᕙᒪᖏᓐᓂᒃ, ᑎᒥᐅᔪᖁᑎᖏᓐᓂᒃ ᓄᓇᓕᖏᓐᓂᓗ ᑲᕙᒪᑐᖃᒃᑯᓂ 

ᐱᓇᓱᖃᑎᕗᑦ ᐃᓚᐅᑎᓪᓗᒋᑦ ᓯᕗᒧᐊᖁᓗᒍ ᓭᒻᒪᐅᑎᓂᖅ.  

• ᐃᑎᓯᐅᒥᑎᒋᐊᕐᓗᒍ ᖃᓄᐃᓕᖓᖃᑎᖃᕐᓂᕗᑦ ᐊᖏᖃᑎᒌᒍᑎᒋᓯᒪᔭᕗᓪᓗ ᓄᓇᖃᕐᖄᓯᒪᔪᓂᒃ.  

• ᐱᓇᓱᖃᑎᑖᕆᓗᒋᑦ ᐊᒥᐊᔨᑫᑦ ᑕᕆᐅᕐᒦᑐᓂᒃ ᐃᑉᐱᒍᓱᑦᑎᖏᑦ ᐊᓯᖏᓪᓗ ᓄᓇᕐᔪᐊᓂ ᐱᓇᓱᖃᑎᕗᑦ ᑲᓇᑕᐅᑉ 

ᓄᓇᕐᔪᐊᒧᑦ ᐱᔭᑦᓴᑖᕆᓯᒪᔭᖏᑦ ᐊᑐᓕᕐᑕᐅᖁᓗᒋᑦ.  

•  ᑲᔪᓯᔪᒥᒃ ᐱᓇᓱᖃᑎᖃᕐᓗᑕ ᑲᕙᒪᑐᖃᒃᑯᓂ ᐱᓇᓱᖃᑎᑦᑎᓂᒃ - ᐆᑦᑑᑎᒋᓗᒍ ᐊᐅᓚᔪᓕᕆᓂᖅ ᑲᓇᑕ, 

ᐳᑭᕐᑕᓖᑦ ᑲᓇᑕᒥ ᐳᓖᓰᑦ, ᑲᓇᑕᒥ ᐅᖑᒪᑦᓯᓂᕐᒧᑦ ᑎᒥᖁᑎᖓ, ᑲᓇᑕᒥ ᐅᓇᑕᕐᑏᑦ, ᑲᓇᑕᒥ ᑭᓪᓕᓕᕆᓂᕐᒧᑦ 

ᐱᒍᑦᔨᕕᒃ ᐊᓯᖏᓪᓗ - ᐃᑲᔪᕐᑐᓗᒋᑦ ᑲᓇᑕᐅᑉ ᑲᕙᒪᖓᑕ ᓯᕗᓪᓕᐅᔨᒍᒪᔭᖏᑦ.  

ᐅᖄᖃᑎᒌᒻᓂᒧᑦ ᐊᐱᕐᓲᑏᑦ 
 

• ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦᑕ ᑲᔪᓯᑎᑕᖏᑦ ᐅᓪᓗᒥᐅᑎᓪᓗᒍ ᐱᒍᑦᔨᒍᑎᖏᓪᓗ ᐊᓪᓚᑕᐅᓯᒪᕗᑦ 

ᐱᒍᑦᔨᓂᕐᒧᑦ ᓱᑲᒥ.  ᐱᒍᓐᓇᓯᐊᕐᑐᓂᒃ ᐱᒍᑦᔨᒍᑎᓂᓪᓗ ᐱᑕᖃᕐᐸ ᐊᓯᖏᓐᓂ ᑕᕆᐅᒥ 

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᐱᒍᑦᔨᓲᓂᒃ - ᐃᓚᐅᑎᓪᓗᒋᑦ ᓄᓇᕐᔪᐊᓕᒫᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ, 

ᐅᓇᑕᕐᑏᑦ ᐅᒥᐊᕐᔪᐊᑦ, ᐅᕙᓗᓐᓃᑦ ᓂᐅᕐᕈᓴᕐᑏᑦ ᐅᒥᐊᕐᔪᐊᑦ - ᐃᓱᒪᒋᔭᐅᒋᐊᖃᕋᔭᕐᓗᑎᒃ ᑲᓇᑕᒥ 

ᓯᑦᔭᒦᑦᑐᓂᒃ ᐃᑉᐱᒍᓱᑦᑎᓄᑦ? 

 

• ᐱᒍᑦᔨᒍᑎᓂᒃ ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᐱᑕᖃᕐᑎᓯᔪᑦᓴᐅᕙᑦ ᓇᓗᓀᕐᓯᒪᖕᖏᑕᒥᓂᒃ ᐱᒍᑦᔨᓂᕐᒧᑦ 

ᓱᑲᒥ? 

 

• ᐱᒍᑦᔨᓂᕐᒧᑦ ᓱᑲᒃ ᓄᐃᑕᑎᑦᓯᕗᖅ ᐱᓂᐊᕐᓂᐅᒋᐊᓕᓐᓂᒃ ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ 

ᐊᑑᑎᒍᓐᓇᑕᖏᓐᓂᒃ ᐱᔭᖃᕐᓂᐊᕈᑎᒃ ᓯᕕᑐᔪᒧᐊᖓᔪᓂᒃ ᑐᕌᒐᕐᒥᓂᒃ.  ᐊᓯᖏᓐᓂᒃ ᐊᐅᓚᑦᔭᕆᐊᕈᑎᑦᓴᓂᒃ 

ᐱᑕᖃᕐᐸ ᐃᓱᒪᒋᔭᐅᒋᐊᓕᓐᓂᒃ? 

ᐃᓄᐃᑦ ᓱᑲᖓ – ᑭᓇᒃᑯᑦ ᐱᒍᑦᔨᓚᖓᕙᑦ 
 

ᐃᓪᓕᓇᕐᓂᐸᐅᑎᓪᓗᒋᑦ ᐃᑲᔪᕐᑎᖃᕐᐳᒍᑦ ᐱᓇᓱᑦᑎᑎᓐᓂᒃ.  ᑖᒃᑯᐊ ᐱᑕᖃᖕᖏᐸᑕ, ᐱᔭᖃᕈᓐᓇᖏᑦᑐᒍᑦ, 

ᑎᓕᔭᐅᒪᐅᑎᑦᑎᓄᑦ ᑎᑭᐅᑎᒍᓐᓇᖏᑦᑐᒍᑦ, ᐱᒍᑦᔨᒍᑎᒋᒋᐊᓕᑦᑎᓂᓪᓗᓃᑦ ᐱᒍᓐᓇᕋᔭᖕᖏᑐᒍᑦ.  ᑲᓇᑕᐅᑉ ᓯᑦᔭᒦᑦᑐᓂᒃ 

ᐃᑉᐱᒍᓱᑦᑎᖏᑦ ᐱᓇᓱᑦᑎᖃᓲᒍᕗᑦ ᐊᑦᔨᒌᑦᔭᖏᑦᑐᓂᒃ ᐱᒍᓐᓇᑐᓂᒃ ᐆᑦᑐᕋᐅᑎᒋᓗᒋᑦ ᒪᑯᐊ:  

• ᐅᒥᐊᓕᑦᑌᑦ 

• ᐃᖏᕐᕋᐅᑎᓕᐅᕐᑏᑦ  

• ᐃᑲᔪᕐᑏᑦ ᐅᒥᐊᕐᔪᐊᒥ 

• ᐃᒐᔩᑦ 

• ᑕᕆᐅᒥ ᑐᓴᐅᒪᐅᑎᓕᕆᔩᑦ ᐅᒥᐊᕐᔪᐊᓂᓪᓗ ᐃᖏᕐᕋᔪᓂᒃ ᖃᐅᔨᒪᑎᑦᓯᔩᑦ  

• ᕿᓂᕐᓂᒧᑦ ᐊᓐᓇᑐᐃᒐᓱᐊᕐᓂᒧᓪᓗ ᖃᐅᔨᒪᔪᒻᒪᕇᑦ  

• ᐳᔪᕐᓗᓕᕆᓂᕐᒥᒃ ᑲᒪᔩᑦ  

• ᓴᓇᒋᐊᓕᓐᓄᑦ ᐱᒍᓐᓇᑕᓖᑦ (ᐆᑦᑑᑎᒋᓗᒋ5 ᕿᔪᓕᕆᔩᑦ, ᓂᐱᑎᕆᔩᑦ ᒥᖑᐊᕐᓯᔩᑦ)  

• ᐃᓕᓐᓂᐊᑎᑦᓯᔨᑦ ᐃᓕᓴᐅᑎᑦᓴᓕᐅᕐᑏᓗ  

• ᕿᒥᕐᕈᔩᑦ ᐱᔭᑦᓴᓄᓪᓗ ᑲᒪᔨᒻᒪᕇᑦ  

• ᐊᓪᓚᕕᓕᕆᓂᕐᒧᑦ ᐱᓇᓱᑦᑏᑦ ᐱᓇᓱᑦᑎᓯᓂᕐᒧᓗ ᐱᔪᓐᓇᐅᑎᓖᑦ  
 

ᑲᓇᑕᒥ ᓯᑦᔭᒦᑦᑐᓂᒃ  ᐃᑉᐱᒍᓱᑦᑏᑦ ᐊᒥᓱᓂᒃ ᑕᑯᒥᓇᕐᑐᓂᒃ ᐱᓇᓱᕝᕕᖃᕐᐳᑦ ᐃᓚᐅᑎᓪᓗᒋᑦ:  

• ᐅᒥᐊᑦ ᐃᒪᕐᒦᑐᑦ  

• ᐱᖓᓱᐃᓂ ᓯᑦᔭᓂ ᑐᖕᖓᕕᖃᕐᓱᑎᒃ ᓄᕐᕐᑲᑕᕐᕕᖃᕐᓱᑎᓪᓗ, ᑕᓯᕐᔪᐊᓂ St. Lawrence-ᒥᓗ  

• ᐊᒥᓱᐃᓕᕿᖓᔪᓂᒃ ᑎᒥᐊᕈᕐᓂᒃ ᐊᐅᓚᑦᓯᕕᖃᕐᓱᑎᒃ  

• ᑲᓇᑕᒥ ᓯᑦᔭᒦᑦᑐᓂᒃ  ᐃᑉᐱᒍᓱᑦᑏᑦ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᕕᖓ, Sydney, Nova Scotia-ᒥ 

• ᐊᖓᔪᕐᕐᑲᐅᕕᐅᑉ ᐊᓪᓚᕕᒻᒪᕆᖓ ᐋᑐᒑᒥ  

ᓯᕗᑐᔪᒧᐊᖓᔪᒥᒃ ᑐᕌᒐᕗᑦ 

ᖃᐅᑕᒫᑦ, ᐃᓄᖁᑎᕗᑦ ᐃᒪᕐᒦᓲᑦ, ᖃᖓᑕᓲᑦ ᐱᓇᓱᕝᕕᒥᓃᑦᓱᑎᓪᓗ ᑲᓇᑕᒥᐅᓂᒃ ᐱᒍᑦᔨᓱᑎᒃ.  ᐃᓅᓯᕐᒥᒃ 

ᐊᓐᓇᑐᐃᖃᑕᐅᓲᑦ ᓴᐳᑦᔨᓯᒪᑦᓱᑎᓪᓗ ᐊᕙᑎᒥᒃ.  ᑲᓇᑕᒥ ᓯᑦᔭᒦᑦᑐᓂᒃ  ᐃᑉᐱᒍᓱᑦᑏᑦ ᑐᓂᒪᕗᑦ ᐃᑲᔪᕐᑐᓂᐊᕐᓂᒧᑦ 

ᐱᓇᓱᑦᑎᓂᒃ.  ᑕᒪᓐᓇ ᑐᑭᓕᒃ ᐱᓇᓱᕝᕕᐅᑉ ᐃᓗᐊᓂ ᐃᓱᕐᕆᒋᐅᑎᒋᐊᖃᕐᓂᒥᒃ ᐱᒋᐅᕐᓴᑎᑦᓯᒋᐊᖃᕐᓂᒥᓪᓗ 

ᐊᖏᓕᐅᒥᑎᑦᓯᓂᕐᒥᒃ ᐱᓇᓱᑦᑕᐅᓂᐊᕐᑐᓄᓪᓗ ᐱᕙᓪᓕᐊᑎᑦᓯᓂᖅ ᐱᓇᓱᑦᑎᓕᒫᓄᑦ.  ᑫᒥᑦᓯᒋᐊᖃᑦᑕᓗᓂ  ᐱᓇᓱᕝᕕᒃ 

ᐱᒋᐅᕐᓴᑫᓂᖃᖁᓗᒍ, ᐃᓕᓐᓂᐊᓂᕐᒥᒃ, ᓯᕕᓕᕐᑎᖃᑦᓯᐊᓗᓂᓗ, ᑲᓇᑕᒥ ᓯᑦᔭᒦᑦᑐᓂᒃ ᒃ ᐃᑉᐱᒍᓱᑦᑏᑦ  ᕿᒥᕐᕈᕗᖅ ᖃᓄᖅ 

ᐱᕙᓪᓕᐊᒐᔭᕐᒪᖔᕐᒥ ᐅᑯᓇᓂ:  

• ᐱᐅᓯᐅᒥᑎᒋᐊᕐᓗᒍ ᐱᓇᓱᑦᑎᓕᕆᕕᐅᑉ ᐱᓇᓱᑦᑎᓕᕆᒍᓯᖓ ᐱᒍᑦᔨᒋᐊᖃᕐᓂᕗᑦ ᐳᕐᑐᔫᒍᓐᓇᕕᓕᒫᒥᓄᑦ 

ᑲᔪᓯᑦᓯᐊᖁᓗᒍ  

• ᓄᐃᑦᓯᓗᑕ ᐱᒋᐅᕐᓴᐅᑎᑦᓴᓂᒃ ᐱᒋᐅᕐᓭᒍᑎᒋᓗᒋᓪᓗ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑎᖏᑦᑕ 

ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᕕᖓᓂ ᐱᕙᓪᓕᐊᑐᐃᓐᓇᓂᐊᕐᑎᓗᒋᑦᓄᑕᐅᓯᓕᕆᐊᖃᑦᑕᓗᑎᓪᓗ ᑎᒥᐅᔪᒥᒃ 

ᒪᓕᓪᓗᑎᒃ.   

• ᐊᑦᑕᓀᑦᑐᓯᐊᒥᒃ ᐱᓇᓱᕝᕕᖃᕐᑎᓯᓗᑕ ᐱᓇᓱᑦᑏᑦ ᖃᓄᐃᖕᖏᓯᐊᕐᓂᖓᓂᒃ ᑫᓪᓗᑐᐃᑦᓯᐊᑐᒥᒃ  

•  ᑲᓇᑕᒥ ᓯᑦᔭᒦᑦᑐᓂᒃ  ᐃᑉᐱᒍᓱᑦᑏᑦ ᓲᖑᓯᑎᒋᐊᕐᓗᒋᑦ ᓯᓚᕐᔪᐊᒥ ᓯᕗᓕᕐᓂᐊᓗᓂ ᑕᕆᐅᑉ ᒥᑦᓴᓄᑦ ᐃᓕᓭᓂᕐᒥ 

ᑲᔪᓯᔪᒥᒃ ᐱᒋᐅᕐᓴᑎᑦᓯᖃᑦᑕᓗᓂ ᐱᕕᑦᓴᐅᒐᔭᕐᑐᓂᓪᓗ ᐱᕈᕐᑎᓯᕙᓪᓕᐊᓗᓂ  

• ᐊᕝᕕᐊᓗᑌᑦ ᐲᔭᕐᓗᒋᑦ ᐱᓇᓱᑦᑎᑖᕋᓱᐊᕐᓂᒥᒃ ᓱᕐᕃᒪᓲᑦ ᓄᕐᙯᓇᕐᑎᓯᑦᑌᓕᓂᖃᕐᓗᓂᓗ ᓄᓇᕐᖄᓯᒪᔪᓂᒃ, 

ᐃᓄᑐᐃᓐᓇᓂᒃ ᐊᓪᓚᖓᔪᓂᓪᓗ.  

• ᓄᑖᑦ ᓄᐃᕐᕐᑲᕙᓪᓕᐊᓗᒋᑦ, ᐃᓚᐅᑎᑦᓯᓂᖅ ᑲᔪᓯᔪᒥᓪᓗ ᐃᓕᑦᓯᕙᓪᓕᐊᓂᖅ  

• ᑫᓪᓗᐊᒍᑎᒋᓗᒍ ᐃᓚᐅᑎᑦᓯᓯᐊᕐᓂᖅ, ᐊᑦᔨᒌᖕᖏᑲᓗᐊᕐᐸᑕ, ᐊᑦᔨᒌᑦᑎᓯᓂᖅ ᐊᑐᐃᓐᓇᐅᒍᓐᓇᓂᕐᓗ  

ᐊᕐᕐᑯᑎᒋᓚᖓᔭᕗᑦ ᑖᕗᖓ ᑎᑭᐅᑎᒐᓱᐊᕐᓂᒧᑦ 

ᓇᓗᓇᖕᖏᑐᖅ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᓄᑕᐅᓯᓕᑎᕆᒋᐊᓕᒃ ᐱᓇᓱᑦᑎᖃᕐᓂᖓ ᐱᓪᓗᒍ.  ᐅᑭᐅᖏᑦ 

ᓈᒻᒪᓯᑉᐸᑕ ᓄᕐᖃᐅᖃᕐᑐᑦ ᐊᒥᓲᓚᖓᔪᑦ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐱᓇᓱᓐᓂᖓᑕ ᐃᓗᐊᓂ 2020 

ᐊᕐᕌᒍᖏᑦ ᐊᑑᑎᔪᑐᖃᐅᓕᕐᐸᑕ.  ᐱᓇᓱᑦᑐ ᓴᐅᔮᕐᑐᓗ ᐃᑭᓐᓂᓴᐅᓕᕐᓱᑎᒃ.  ᑭᒡᒐᑐᑦᓯᐊᓂᕐᓴᐅᒋᐊᖃᕐᑐᒍᑦ 

ᑲᓇᑕᒥᐅᓂᒃ ᐱᒍᑦᔨᔭᑦᑎᓂᒃ, ᐱᒍᓐᓇᓂᑦᑎᓂᓪᓗ ᓄᑕᐅᓯᓕᑎᕆᒋᐊᖃᕐᓱᑕ ᓯᕗᓕᕈᓐᓇᓂᕐᒥᓗ ᐱᒍᓐᓇᓂᑦᑎᓂᒃ.  

 

ᓱᕐᕋᑕᐅᓂᖅ ᐱᓇᓱᑦᑎᓴᑭᓗᐊᕐᓂᕐᒧᑦ.  

ᐱᒍᓐᓇᑐᓂᒃ ᐱᓇᓱᑦᑎᑭᓗᐊᕐᓂᖅ ᓱᕐᕃᓚᖓᔪᖅ ᐊᐅᓚᓂᑦᑎᓂᒃ, ᐱᖁᑎᑦᑕ ᐊᑐᐃᓐᓇᐅᒍᓐᓇᓂᖏᓐᓂᒃ ᐊᒻᒪᓗ 

ᐱᒻᒪᕆᐊᓗᓐᓂᒃ ᐱᒍᑦᔨᕈᑎᒋᒋᐊᓕᑦᑎᓂᒃ ᑲᔪᓯᑎᑦᓯᒍᓐᓇᓂᑦᑎᓂᒃ.  ᐊᒥᓱᑦ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ 

ᐱᓇᓱᑦᑎᖏᑦ ᐊᑯᓂᐊᓗᒃ ᐃᒪᕐᒦᒋᐊᖃᓲᒍᒻᒥᔪᑦ, ᐃᓚᖓᓂ ᓯᓚᐅᑦᓯᐊᖏᑦᑐᒥ,  ᑕᒪᓐᓇ ᐊᑦᔨᐅᔭᖏᑦᑐᒥᒃ 

ᐊᕐᓱᕉᓚᕈᑕᐅᓲᖅ ᐱᓇᓱᑦᑎᓄᑦ ᓇᓪᓕᖁᐊᕇᑦᑎᓯᒐᓱᐊᕐᓱᑎᒃ ᐱᓇᓱᓐᓂᒥᓂᒃ, ᐃᓕᑦᓯᕙᓪᓕᐊᓂᕐᒥᓂᒃ ᐃᓚᒥᓃᓐᓂᒥᓗ.  

ᑕᒪᓐᓇ ᓱᕐᕃᓲᖅ ᐱᓇᓱᑦᑎᓯᐅᕈᓐᓇᓂᑦᑎᓂᒃ ᓄᕐᙯᓇᔨᐊᕆᓂᐊᕈᓐᓀᓗᒋᑦ ᐱᒍᓐᓇᑐᑦ ᐱᓇᓱᑦᑏᑦ.  ᖃᒻᒥᑯᑦ ᑲᓇᑕᒥ 

ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐱᓇᓱᑦᑎᑭᑦᓴᓛᕈᓇᐅᔪᑦ ᐱᒻᒪᕆᓐᓄᑦ ᐃᓂᒋᔭᐅᔪᓄᑦ ᐱᓇᓱᒐᑦᓴᓄᑦ.  

 

ᑕᒪᒃᑯᐊ ᐱᓇᓱᑦᑎᖃᕐᓂᒧᑦ ᐱᓀᓗᑌᑦ ᐱᓕᕐᑎᓗᒋᑦ, ᕿᒥᕐᕈᓗᑭᒋᐊᖃᖃᑦᑕᓚᖓᔪᒍᑦ ᐱᓇᓱᑦᑎᓕᕆᕕᐅᑉ ᓴᓇᕐᕈᑎᖏᓐᓂᒃ 

ᐱᓇᓱᐊᕈᓯᖏᓐᓂᓗ ᓴᖑᒍᐊᕐᓂᓴᐅᖃᑦᑕᓂᐊᕋᑦᑕ ᑲᔪᓯᒍᓐᓇᓂᐊᕋᑦᑕᓗ ᐊᑐᑦᓯᐊᓂᕐᒥᒃ ᑎᓕᔭᐅᒪᐅᑎᑦᑎᓂᒃ.  

ᐊᑭᒪᔪᒍᓐᓇᕆᐊᖃᓪᓚᕆᓚᖓᒋᕗᒍᑦ ᐱᓇᓱᑦᑎᑖᕋᓱᐊᕐᓂᒧᑦ ᓄᕐᙯᓇᕐᑎᓯᑦᑌᓕᓂᕐᒧᓗ ᐱᓇᓱᑦᑎᓂᒃ ᐅᒥᐊᕐᔪᐊᑎᓐᓂ 

ᐱᓇᓱᖃᑦᑕᓂᐊᕐᑐᓂᒃ ᑐᑦᑕᕕᒋᔭᑦᑎᓂᓪᓗ ᐊᓪᓚᕕᒻᒪᕆᑦᑎᓂᓪᓗ.  

 

ᑎᒥᔫᑦᓱᑕ ᐱᓇᓱᕝᕕᖃᕐᕕᖃᕋᑦᑕ ᑲᓇᑕᓕᒫᒥ ᐱᒍᑦᔨᖃᑕᐅᑦᓱᑕᓗ ᑲᕙᒪᑐᖃᕐᑐᑦ ᓇᐅᓕᒫᓂ ᐱᒍᑦᔨᒍᑎᖏᓐᓂ, 

ᓱᕐᕋᑕᐅᒪᓚᖓᕗᒍᑦ ᐊᓯᖏᓐᓄᑦ ᐱᐅᓯᕐᓄᑦ ᐃᓂᓪᓓᖃᑦᑕᑐᓄᑦ ᐃᓄᓐᓂᒃ ᐊᐅᓚᑦᓯᓂᕐᒥᒃ.  ᑕᒪᓐᓇ ᐃᓚᓕᒃ ᒪᓕᒐᕐᓂᒃ, 

ᐱᖁᔭᑦᓴᓕᐅᕐᓂᒥᒃ ᐱᓇᓱᑦᑏᓗ ᐊᖏᖃᑎᒌᒍᑎᖏᓐᓂᒃ ᐊᐅᓚᑦᓯᔪᓂᒃ ᐃᓄᓐᓂᒃ ᐊᐅᓚᑦᓯᓂᕐᒥᒃ ᑕᒪᓐᓇ 

ᐊᖏᓕᕙᓪᓕᐊᓚᖓᑦᓱᓂ ᓯᕗᓂᕐᒥ.   
 

ᐱᒋᐅᕐᓴᑎᑦᓯᓂᖅ ᐱᒍᓐᓇᑐᓂᒃ ᐱᓇᓱᑦᑎᓂᒃ  

ᐊᓯᑦᔨᑕᐅᕙᓪᓕᐊᓂᖅ ᓱᕐᕃᖃᑦᑕᑐᖅ ᐱᓇᓱᐊᕈᓯᕐᑎᓂᒃ, ᑕᕆᐅᒥ ᑐᓴᐅᒪᐅᑎᓂᕐᒥᑦ ᓯᑦᔭᓂᓗ ᐃᓪᓗᖁᑎᖃᕐᓂᒥᒃ, 

ᑕᕆᐅᕐᒥᐅᑕᓕᕆᐅᑎᓂᒃ ᓴᓇᓂᕐᒧᑦ ᐅᒥᐊᕐᑐᑐᓂᓪᓗ ᓇᒧᖕᖓᓕᐊᕐᓂᖏᓐᓂᒃ ᐃᑲᔪᕐᓯᒪᐅᑎᖃᕐᓂᒧᑦ.  ᑲᓇᑕᒥ 

ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐱᕈᕐᑎᓯᒋᐊᖃᓚᖓᔪᑦ ᐱᓇᓱᑦᑎᑕ ᐱᒍᓐᓇᕆᐊᖃᕐᓂᖏᓐᓂᒃ, ᐃᓕᓐᓂᐊᑎᖃᑦᑕᓗᒋᑦ ᖃᓄᖅ 

ᐊᐅᓚᑦᓯᒍᓯᕐᓂᒃ ᓱᒃᑯᑌᓕᑦᓯᓂᕐᒥᓗ:  

• ᓄᑖᑦ ᐅᒥᐊᕐᔪᐊᑦ ᐱᐅᓯᒋᐊᕐᓯᒪᔪᓂᒃᒃ ᑐᓴᕈᑎᓕᕆᐅᑎᖃᕐᓗᑎᒃ ᐱᓪᓗᑯᒋᐊᓕᑎᒍᑦ.  

• ᓄᑖᓂᒃ ᐃᖏᕐᕋᕈᓯᓖᑦ ᐊᐅᓚᐅᑎᓖᓪᓗ   

• ᓄᑖᓂᒃ ᑯᕕᔪᖃᕐᐸᑦ ᑲᒪᒍᓯᖃᕐᓂᖅ   

• ᐊᕐᕐᑯᑎᓂᒃ ᖃᐅᔨᒪᐅᑎᑦᓭᑦ ᖃᕆᑕᐅᔭᑎᒎᕐᑐᑦ  

 

ᐊᕐᕌᒍᓂ ᙯᔪᓂ, ᑕᒪᒃᑯᐊ ᓄᑖᑦ ᐱᓇᓱᐊᕈᑎᑦᓭᑦ ᑲᔪᓯᔪᒥᒃ ᐱᓇᓱᖃᑎᖃᓚᖓᔪᑦ ᐊᑯᓂᓐᑕᐅᓂᕐᓴᓂᒃ ᐅᒥᐊᕐᔪᐊᖁᑎᑦᑎᓂᒃ 

ᐱᖁᑎᑦᑎᓂᓪᓗ.  ᑭᓯᐊᓂ ᐃᑲᔪᕐᓯᓭᓐᓇᓚᖓᔪᑦ ᐅᕙᑦᑎᓂᒃ ᑐᑭᓯᒪᓂᒃᑯᑦ ᑐᑭᑖᖃᑦᑕᑎᓪᓗᑕ ᑎᑭᐅᑎᕙᓪᓕᐊᓂᕐᒧᑦ 

ᐱᓇᓱᐊᕐᑎᓗᑕ ᓄᐊᑦᓯᓯᒪᑦᓯᐊᓂᕐᓴᐅᓂᒃᑯᑦ ᑐᑭᓯᒪᐅᑎᑦᓴᓂᒃ ᐱᓇᓱᕝᕕᖃᕐᓗᑕ, ᑕᕆᐅᒥᐅᒐᓗᐊᕐᐸᑦ 

ᓄᓇᒥᐅᒐᓗᐊᕐᐸᓗ.   
 

ᐃᓗᕐᕈᓯᖃᑎᒌᖕᖏᓂᑦᑎᒍᑦ ᐱᒍᓐᓇᓂᖅ  

ᐱᒻᒪᕆᐅᓕᕐᐸᓕᐊᑐᐃᓐᓇᓚᖓᒻᒥᔪᖅ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐱᓇᓱᑦᑎᖏᑦ ᐱᒍᓐᓇᕆᐊᖃᓚᖓᒻᒪᑕ 

ᐱᓇᓱᖃᑎᖃᕈᓐᓇᓂᕐᒥᒃ ᓄᓇᓕᓐᓂᓗ ᖃᓄᐃᓘᖃᑎᖃᕈᓐᓇᓂᕐᒥᒃ ᓄᓇᖃᕐᖄᓯᒪᔪᓂᒃ ᐱᓇᓱᖃᑎᑦᑎᓂᓪᓗ ᑕᒪᑐᒧᖓ 

ᐊᑦᑐᐊᔭᐅᔪᓂᒃ.  ᑕᒪᒃᑯᓂᖓ ᐱᒍᓐᓇᓕᕐᓗᑎᒃ, ᐱᓇᓱᑦᑎᕗᑦ ᑐᑭᓯᒪᑦᓯᐊᓂᕐᓴᐅᒍᓐᓇᓚᖓᔪᑦ ᑐᓴᐅᒪᑎᑦᓯᒍᓐᓇᓗᑎᓪᓗ 

ᑲᓇᑕᒥᐅᓕᒫᓂᒃ.  ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᑐᓂᒪᕗᑦ ᓄᑕᐅᓯᓕᑎᕆᓂᕐᒧᑦ ᖃᓄᐃᓕᖓᖃᑎᖃᕐᓂᒥᓂᒃ 

ᓄᓇᖃᕐᖄᓯᒪᔪᓂᒃ ᐱᐅᓯᐅᒥᑎᖃᑦᑕᓗᒍᓗ ᐱᓇᓱᐊᖃᑎᖃᕈᓯᕗᑦ.   
 

ᓯᕗᓕᕐᓂᖅ ᓯᕗᓂᕐᒧᑦ 

ᐱᐅᔪᓂᒃ ᑐᑭᑖᕈᑎᖃᑦᓯᐊᕈᓐᓇᓂᖅ ᓯᕗᓕᕐᓂᕗᑦ ᑕᑯᓐᓇᓱᒍ ᐊᐅᓚᑦᓯᓂᕗᓪᓗ ᐱᑕᖃᓪᓚᕆᒋᐊᖃᓚᖓᔪᖅ 

ᑲᔪᓯᑦᓯᐊᓂᐊᑐᐊᕈᑦᑕ.  ᓱᕐᕐᑯᐃᓇᕐᑎᓯᒍᓐᓇᓚᖓᔪᖅ ᑎᓕᔭᐅᒪᐅᑎᑦᑎᓂᒃ ᑲᔪᓯᑎᑦᓯᒍᓐᓇᓂᑦᑎᓂᒃ ᐱᓇᓱᕝᕕᖃᓕᕐᓗᑕᓗ 

ᐱᒍᒪᔭᑦᑎᓂᒃ.  ᑕᒪᓐᓇ ᑐᑭᖃᓚᖓᔪᖅ ᐊᑦᔨᒌᑦᑎᓯᑦᓯᐊᓂᕐᒥᒃ ᐃᓚᐅᑎᑦᓯᓯᐊᕐᓂᒥᓪᓗ ᐱᓇᓱᕝᕕᖃᕐᓂᒥᒃ 

ᓄᐃᑕᑎᑦᓯᓯᐊᕐᑐᒥᒃ ᑲᓇᑕᒥᐅᑦ ᐊᑦᔨᒌᖕᖏᓂᖏᓐᓂᒃ.  ᐃᓚᖃᕆᐊᖃᓚᖓᒻᒥᔪᖅ ᑲᔪᓯᐅᑦᔨᒋᐊᖃᕐᓂᑎᓐᓂᒃ  

ᐃᓪᓕᕆᔭᖏᓐᓂᒃ ᐱᑦᓯᐊᕋᓱᐊᕆᐊᖃᕐᓂᒧᓪᓗ ᒪᓕᒐᖏᓐᓂᒃ ᓇᐅᓕᒫᑦ ᐱᒍᑦᔭᐅᕕᖓᑕ ᐅᑉᐱᕆᔭᐅᑦᓯᐊᕈᓐᓇᓂᐊᕋᑦᑕ 

ᖁᓚᕆᔭᐅᒍᓐᓀᓗᑕᓗ ᑲᓇᑕᒥᐅᓄᑦ ᖃᐅᑕᒫᑦ ᐱᒍᑦᔨᔭᑦᑎᓄᑦ.  ᑮᓇᐅᔭᕐᑕᓯᑦᑐᐃᖃᑦᑕᓚᖓᔪᒍᑦ ᑲᔪᓯᔪᒥᒃ 

ᐃᓕᑦᓯᕙᓪᓕᐊᕆᐊᖃᕐᓂᒥᒃ ᓯᕗᓕᕐᓂᒧᓪᓗ ᐱᕕᑦᓴᖃᕐᑎᓯᓂᕐᒥᒃ ᑎᒥᐅᔫᑉ ᐃᓗᐊᒍᓕᒫᖅ, ᐃᓚᐅᕐᑐᓗᒋᑦ ᐃᓂᓪᓚᓯᒪᒌᕐᑐᑦ 

ᐱᓇᓱᐊᖃᑎᒋᓗᒍ ᑲᓇᑕᒥ ᓯᑦᔭᒦᑦᑐᓂᒃ  ᐃᑉᐱᒍᓱᑦᑏᑦ ᐳᕐᑐᓂᕐᓴᒋᐊᓪᓚᒥᒃ ᐃᓕᓭᕕᖓ.   

 

ᐱᓂᐊᕐᓂᖃᕐᓂᖅ  

ᓄᕙᓐᓂᔪᐊᖅ 19 ᐃᓱᐃᓪᓕᑎᕆᓚᐅᔪᕗᖅ ᐊᒥᓱᓂᒃ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐊᐅᓚᓂᖏᓐᓂᒃ.  ᑭᓯᐊᓂ 

ᐅᕙᑦᑎᓂᒃ ᐃᓕᑦᓯᑎᑦᓯᓚᐅᔪᒻᒥᔪᖅ ᖃᕆᑕᐅᔭᑎᒎᑦ ᐱᕙᓪᓕᐊᒍᑕᐅᒍᓐᓇᑐᓂᒃ ᐃᓕᓐᓂᐊᓂᕐᒧᑦ, ᑐᓴᕈᑎᓕᕆᓂᕐᒧᑦ 

ᐊᓯᖏᓐᓂᓗ.  ᓄᕙᓐᓂᔪᐊᒧᑦ, ᐱᓇᓱᑦᑎᑭᑦᑑᖃᕐᑕᓂᕐᒧᓗ ᓇᓗᓀᕐᓯᒍᓐᓇᓯᑎᑕᐅᓚᐅᔪᒋᕗᒍᑦ ᐱᒻᒪᕆᐅᑦᓱᑎᒃ 

ᐃᓂᒋᔭᐅᒋᐊᖃᕐᓂᐊᑐᑦ ᓇᓪᓕᐊᒍᒻᒪᖔᑕ ᑎᒥᐅᔪᖁᑎᑦᑕ ᐃᓗᐊᓂ ᐱᕈᑉᐸᓕᐊᒍᑎᑦᓴᐅᓗᑎᒃ ᓯᕗᓂᕐᒧᑦ.  

  

ᐱᓇᓱᑦᑎᑎᓐᓂᒃ ᐱᓇᓱᖃᑎᖃᖃᑦᑕᓚᖓᕗᒍᑦ ᕿᒥᕐᕈᓗᑭᖃᑦᑕᓗᑕ ᐱᓇᓱᑦᑎᓕᕆᕕᒻᒧᑦ ᓴᓇᕐᕈᑎᑦᑎᓂᒃ 

ᐱᓇᓱᐊᕈᓯᑦᑎᓂᓪᓗ.  ᑲᔪᓯᓚᖓᕗᒍᑦ ᐊᑐᖃᑦᑕᓗᑕ ᓇᐅᓕᒫᓂᒃ ᐱᒍᑦᔨᓂᕐᒧᑦ ᐱᓇᓱᑦᑎᓂᒃ ᐊᐱᕐᓲᔭᑲᑦᑕᓂᕐᒥᒃ.  

ᑲᔪᓯᓚᖓᒻᒥᔪᒍᑦ ᐊᓯᖏᓐᓂᒃ ᐊᑑᑎᒍᓐᓇᑕᑦᑎᓂᒃ ᐅᖃᐅᑎᔭᐅᒍᑎᑦᑎᓂᒃ ᐱᓇᓱᑦᑎᑎᓐᓄᑦ ᑲᑎᕐᓱᐃᓂᕐᒧᑦ 

ᓇᓗᓀᕐᓯᒐᓱᐊᕐᓗᑕ ᐱᑦᔪᑎᑕᖃᕐᒪᖔᑦ ᖃᓄᕐᓗ ᐃᓂᓪᓚᕈᓐᓇᒪᖔᑦᑎᒍ ᐱᑕᖃᑐᐊᕐᐸᑦ.   . 
 

ᐊᒥᓱᐃᓂᒃ ᐊᑑᑎᒍᓐᓇᐳᒍᑦ ᐱᔭᖃᕋᓱᐊᕐᓗᑕ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᓯᕗᑐᔪᒧᐊᒐᒧᒥᒃ 

ᐃᓂᓪᓚᖓᐅᑎᑦᓴᖓᓂᒃ ᐃᓄᐃᑦ ᐱᓪᓗᒋᑦ.  ᐃᓚᖃᕐᓱᑎᒃ ᒪᑯᓂᖓ:   

 

• ᑲᔪᓯᑎᓗᒋᑦ ᐃᖏᕐᕋᓯᐊᕈᓐᓇᑐᑦ ᐸᕐᓇᓯᒪᐅᑏᑦ ᐱᓇᓱᐊᕈᓰᓪᓗ ᐱᓇᓱᑦᑎᑖᕋᓱᐊᕐᓂᒧᑦ ᐱᕙᓪᓕᐊᑎᑦᓯᓂᕐᒧᓗ 

ᐱᓇᓱᑦᑎᑎᓐᓂᒃ, ᐱᓇᓱᑦᑎᓴᕐᓯᐅᓂᕐᒥᑦ ᐱᓇᓱᑦᑎᑖᖃᑦᑕᓂᕐᒥᓗ, ᐃᓕᑕᕐᓯᓂᖅ ᓄᕐᖄᔨᐊᖃᕐᑌᓕᓂᕐᓗ ᑎᑭᓪᓗᒍ.  

• ᑫᓪᓗᐊᕈᑎᒋᓗᒋᑦ ᑲᑐᑦᔮᖃᕐᓂᑯᑦ ᓱᓇᓱᐊᖃᑎᖃᕐᓂᖅ ᐱᓇᓱᐊᖃᑎᑦᑎᓂᒃ ᑲᓇᑕᐅᑉ ᑕᕆᐅᓕᕆᔭᐅᓂᖓᑕ 

ᐃᓗᐊᓂ ᐅᓄᕐᓯᐅᒥᖁᓗᒋᑦ ᐱᒍᓐᓇᑐᑦ ᐅᒥᐊᕐᑐᑏᑦ.  

• ᑲᑐᑦᔨᖃᑎᒌᓐᓃᑦ ᐱᓇᓱᐊᖃᑎᒋᓗᒋᑦ ᐊᐅᓚᑦᓯᕕᒻᒪᕆᐅᔪᓪᓗ ᑲᕙᒪᒃᑯᑦ ᐃᓗᐊᓂ ᓄᑕᐅᓯᓕᑎᕆᓂᕐᒧᑦ 

ᐱᓇᓱᑦᑎᓕᕆᕕᒻᒥᒃ ᐊᐅᓚᑦᓯᒍᓯᑦᑎᓂᒃ ᑎᑭᐅᑎᒍᒪᒧᑦ ᓯᕗᓂᕐᒥ ᑭᖕᖒᒪᒋᓂᐊᕐᑕᖏᓐᓄᑦ ᐱᓇᓱᑦᑎᑕ.  

• ᓄᑖᑦ ᖃᕆᑕᐅᔭᒧᑦ ᐊᐅᓚᑕᐅᔪᑦ ᐊᑐᕐᓗᒋᑦ, ᐃᓚᐅᑎᓪᓗᒍ ᖃᕆᑕᐅᔭᒃᑯᑦ ᐃᓕᓐᓂᐊᑎᑕᐅᓂᕐᒧᑦ 

ᐊᐅᓚᑕᐅᒍᓯᖓ ᐊᒻᒪᓗ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᑎᑦᓯᕕᖓᑕ 

ᐊᕕᑦᑐᓯᒪᑦᓱᑎᒃ ᐃᓕᓐᓂᐊᑎᑦᓯᕕᖏᑦ ᐱᒍᓐᓇᑐᕆᓂᕐᑖᖁᓗᒋᑦ ᐱᓇᓱᑦᑎᕗᑦ ᑲᓇᑕᓕᒫᒥ ᑲᔪᓯᔪᒥᒃ 

ᐃᓕᑦᓯᕙᓪᓕᐊᓂᐊᕐᓗᑎᒃ ᐱᕙᓪᓕᐊᑎᑕᐅᓗᑎᓪᓗ.   

• ᑲᔪᓯᐅᑦᔨᓗᒍ ᑲᓇᑕᓕᒫᒥ ᐱᓇᓱᑦᑎᑖᕋᓱᐊᕐᓂᒧᑦ ᐸᕐᓇᓯᒪᐅᑎᒃ, ᐊᓯᖏᓪᓗ ᐊᕕᑦᑐᓯᒪᔪᑎᒎᕐᑐᑦ 

ᐱᓇᓱᑦᑎᑖᕋᓱᐊᕐᓂᒧᑦ ᐸᕐᓇᓯᒪᐅᑎᖏᑦ.  

• ᓱᕐᕐᑯᐃᓇᕐᑎᓯᐊᕐᓗᒍ ᐱᓇᓱᑦᑎᑖᕋᓱᐊᕐᓂᓕᒫᑦ ᐃᓱᒪᒋᔭᖃᑦᓯᐊᕆᐊᖃᕐᓂᖓ ᓄᓇᖃᕐᖄᓯᒪᔪᑦ, ᐃᓄᑐᐃᓐᓀᑦ 

ᐊᓪᓚᖓᔪᐃᓪᓗ ᑭᖕᖒᒪᒋᔭᖏᓐᓂᒃ, ᐊᓯᖏᓪᓗ ᐊᑦᔨᒌᑦᑎᓯᑦᓯᐊᓂᕐᒥᒃ ᕿᓂᕐᑐᑦ ᓄᓇᓖᑦ.  

• ᐅᓄᕐᓯᒋᐊᕐᓗᒋᑦ ᓄᓇᖃᕐᖄᓯᒪᔪᑦ ᐱᓇᓱᒐᕐᓂ ᐃᓂᒋᔭᐅᔪᓕᒫᓂ ᓇᐅᒃᑯᓕᒫᕐᓗ ᑲᓇᑕᒥ ᑕᕆᐅᕐᒦᑐᓂᒃ 

ᐃᑉᐱᒍᓱᑦᑏᑦ ᐃᓗᐊᒍᑦ.  

• ᑲᓇᑕᒥ ᓯᑦᔭᒦᑦᑐᓂᒃ  ᐃᑉᐱᒍᓱᑦᑏᑦ ᐳᕐᑐᓂᕐᓴᒋᐊᓪᓚᒥᒃ ᐃᓕᓐᓂᐊᕕᖓ ᑲᔪᓯᔪᒥᒃ ᐊᖏᓕᕙᓪᓕᐊᑎᓗᒍ 

ᑎᒥᖁᑎᑦᑎᓄᑦ ᐃᓕᓐᓂᐊᕕᒋᔭᐅᒻᒪᑦ ᐱᕙᓪᓕᐊᕕᒋᔭᐅᒻᒪᓗ.    

• ᐱᓇᓱᑦᑏᑦ ᖃᓄᐃᓘᖃᑎᒋᓗᒋᑦ ᕿᒥᕐᕈᓗᑕ ᖃᓄᖅ ᓄᕐᙯᓇᖕᖏᓂᕐᓴᐅᑎᑦᓯᒐᔭᕐᒪᖔᑦᑕ ᐱᓇᓱᑦᑎᓂᒃ ᑲᓇᑕᒥ 

ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐃᓗᐊᒍᑦ.  

• ᐱᓇᓱᓕᓂᐅᓂᕐᐹᖁᑎᑦᑕ ᐱᒍᓐᓇᓂᖏᑦ ᐊᑐᕐᓗᒋᑦ ᑐᑭᓯᑎᑕᐅᖃᑦᑕᓗᑕ ᑐᑭᑖᕐᓂᖃᓚᐅᕐᑎᓇᒍ 

ᓇᓗᓀᕐᓯᒐᓱᐊᕐᓂᒧᓪᓗ ᓄᑖᓂᒃ ᐱᓇᓱᒐᖏᑦᑕ ᐱᕈᕐᐸᓕᐊᒍᑎᒋᒐᔭᕐᑕᖏᓐᓂᒃ.   

• ᐃᑎᓯᐅᒥᑎᓪᓗᒍ ᐃᑲᔪᕐᑐᓂᕗᑦ ᐱᓇᓱᑦᑎᑕ ᓇᐅᑯᓕᒫᖅ ᖃᓄᐃᖕᖏᓯᐊᕆᐊᖃᕐᓂᖏᓐᓂᒃ ᑲᑦᓱᙰᓐᓂᖏᓐᓂᓗ, 

ᐱᓇᕝᕕᒥ ᐊᕐᕐᑯᓇᕐᑎᓯᑦᑌᓕᓂᕐᒥᑦ ᐊᑦᑕᓇᕐᑐᒦᒋᐊᖃᖕᖏᓂᕐᒥᓗ ᑎᒥᐅᑉ ᐃᓱᒪᐅᓪᓗ 

ᖃᓄᐃᖕᖏᓯᐊᕆᐊᖃᕐᓂᖓᓄᑦ.   

• ᑲᔪᓯᐅᑦᔨᓗᒍ ᐱᓇᓱᓐᓂᖅ ᑲᔪᓯᑎᑦᓯᒐᓱᐊᕐᓂᒧᑦ the Clerk of the Privy Council’s 2021 Call to Action 

on Anti-Racism, Equity and inclusion (Privy Counil 2021-ᒥ ᐱᓇᓱᑦᑕᐅᖁᓯᒪᔭᖓ ᑕᑯᒥᕐᕉᑎᓂᕐᒥᒃ 

ᓄᖑᓴᕐᑕᐅᖁᔨᓂᕐᒧᑦ, ᐊᑦᔨᒌᑦᑎᓯᒋᐊᖃᕐᓂᒧᑦ ᐃᓚᐅᑎᑦᓯᒋᐊᖃᕐᓂᒧᓪᓗ)  

 

 

 

 

  

  

ᐅᖄᖃᑎᒌᒍᑎᑦᓭᑦ ᐊᐱᕐᓲᑏᑦ 
 

• ᐃᓄᐃᑦ ᓱᑲᖓ ᓄᐃᑕᑎᑦᓯᕗᖅ ᐊᐅᓚᑦᔭᕆᐊᕈᑕᐅᒍᓐᓇᑐᓂᒃ ᑲᓇᑕᒥ ᓯᑦᔭᒦᑦᑐᑦ ᐃᑉᐱᒍᓱᑦᑎᖏᑦᑕ 

ᐊᑑᑎᒍᓐᓇᑕᖏᓐᓂᒃ ᑎᑭᐅᑎᒍᒪᓂᐊᕈᑎᒃ ᓯᕕᑐᔪᒧᐊᖓᔪᓄᑦ ᑐᕌᒐᕐᒥᓄᑦ.  ᐊᓯᖏᓐᓂᒃ 

ᐊᐅᓚᑦᔭᕆᐊᕈᑕᐅᒋᐊᓕᓐᓂᒃ ᐃᓱᒪᒋᔭᐅᒋᐊᓕᓐᓂᒃ ᐱᑕᖃᕐᐸ? 

 

• ᖃᓄᖅ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᐃᓱᐊᕐᓂᐹᒃᑯᑦ ᓵᑦᓯᒍᓐᓇᐸᑦ ᐱᓇᓱᑦᑎᑭᓗᐊᕐᓂᒥᒃ?  

ᖃᓄᐃᓘᕈᓐᓇᐸᑦ ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦ ᐱᓇᓱᑦᑐᓴᐅᔮᓚᖀᒐᓱᐊᕐᓗᑎᒃ, 

ᐱᓇᓱᑦᑎᓴᕐᓯᐅᓗᑎᒃ, ᐱᒍᓐᓇᑐᓂᓪᓗ ᐊᔪᔨᖃᑦᑕᕈᓐᓀᓗᑎᒃ ᐅᓪᓗᒥᐅᔪᖅ ᐊᐅᓚᒍᓯᒥᓂᒃ 

ᑲᔪᓯᖁᔨᒍᑎᒃ ᓯᕗᓂᐅᓂᐊᕐᑐᒥᓪᓗ. 

https://www.canada.ca/en/privy-council/corporate/clerk/call-to-action-anti-racism-equity-inclusion-federal-public-service.html
https://www.canada.ca/en/privy-council/corporate/clerk/call-to-action-anti-racism-equity-inclusion-federal-public-service.html
https://www.canada.ca/en/privy-council/corporate/clerk/call-to-action-anti-racism-equity-inclusion-federal-public-service.html

ᐱᖁᑎᓄᑦ ᓱᑲᒃ– ᓱᓇᓂᒃ ᑭᖕᖒᒪᒋᔭᖃᕐᒪᖔᑦᑕ ᐱᒍᑦᔨᒍᑎᑦᑎᓂᒃ ᑲᔪᓯᑎᑦᓯᓂᕐᒧᑦ  
 
ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᐃᓕᑕᕆᔭᐅᒍᑎᖃᓪᓚᕆᓲᒍᕗᑦ ᐊᐅᐸᕐᑐᓂᒃ ᖃᑯᕐᑕᐅᓱᑎᓪᓗ ᐅᒥᐊᕐᔪᐊᖃᕋᒥᒃ.  120 

ᐅᖓᑖᓄᑦ ᐅᒥᐊᕐᔪᐊᓂᒃ ᐃᖏᕐᕋᔨᐊᖃᓲᒍᕗᒍᑦ ᐃᒪᑦᑎᓂᒃ ᐊᑦᔨᒌᕐᔭᖏᑦᑐᓂᒃ ᐱᓇᓱᐊᕐᑐᓂᒃ ᐱᒍᑦᔨᓂᕐᒧᑦ.  ᐃᓚᖃᕐᓱᑎᒃ 

ᒪᑯᓂᖓ:  
• ᓯᑯᓯᐅᑏᑦ 
• ᐊᕐᕐᑯᑎᒥᒃ ᖃᐅᔨᒪᐅᑏᑦ ᐳᑦᑕᔪᑦ  
• ᐊᓯᐅᒪᔪᕐᓯᐅᓂᕐᒧᑦ ᐊᓐᓇᑐᐃᒐᓱᐊᕐᓂᒧᓪᓗ ᐅᒥᐊᕌᐲᑦ ᐳᑦᑕᓲᑦ 
• ᐃᑉᐱᒍᓱᒐᓱᐊᕐᑏᑦ ᐅᒥᐊᑦ 
• ᖃᐅᔨᓴᐅᑏᑦ ᐅᒥᐊᕐᔪᐊᖏᑦ  
•  ᐳᓪᓚᓖᑦ ᐅᒥᐊᑦ (hovercrafts)  

  
ᐊᒥᓱᑦ ᐅᒥᐊᕐᔪᐊᖁᑎᕗᑦ ᓴᓇᔭᐅᒪᔪᑦ ᐊᒥᓱᓂᒃ ᐊᑑᑎᖃᕈᓐᓇᑑᑎᓪᓗᒋᑦ ᐊᑐᑦᓯᐊᕈᓐᓇᕕᖓᒍᑦ ᐊᑑᑎᖃᕐᑎᑕᐅᒐᓱᐊᒧᑦ 

ᐱᕕᑦᓴᒥᓪᓗ ᐊᓯᐸᒍᒪᖕᖏᒧᑦ.  ᐊᓯᖏᓐᓂᒃ ᐱᖁᑎᖃᕆᕗᒍᑦ ᖁᓕᒻᒥᒎᓕᓐᓂᒃ, ᖃᖓᑕᓲᓂᓪᓗ ᐊᑦᔨᓕᐅᕈᑎᓂᒃ, ᑕᒪᒃᑯᐊ 

ᐅᒥᐊᕐᔪᐊᑕ ᐱᒍᓐᓇᑕᖏᓐᓂᒃ ᐃᑲᔪᕐᓯᒪᕆᓲᑦ.  
 
ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᒪᑯᓂᖓ ᐊᐅᓚᑦᓯᓲᒍᒻᒥᔪᑦ: 

• ᑐᑦᑕᕕᑦᑎᓂᒃ 
• ᓄᕐᕐᑲᑕᕐᕕᓂᒃ  
• ᐃᑯᒪᖃᕐᓱᑎᒃ ᐃᓪᓗᔪᐊᓂᒃ ᐊᕐᕐᑯᑎᒥᒃ ᖃᐅᔨᒪᑎᑦᓯᒍᑎᓂᒃ  
• ᑐᕌᕐᑎᓯᒍᑎᓂᒃ 
• ᑎᑭᑕᐅᑲᓪᓚᑐᐃᓐᓇᖃᔭᖕᖏᑐᓄᑦ ᑐᓴᕈᑎᖃᕐᕖᑦ  
• ᐊᐅᓚᑦᓯᕖᑦ ᐊᓪᓚᕖᑦ  

 
ᐊᕐᕌᒍᑕᒫᑦ, ᐊᐅᓚᑦᓯᓲᒍᕗᒍᑦ ᓱᒃᑯᑌᓕᑦᓯᓱᑕᓗ 17,000 ᐅᖓᑖᓄᑦ ᐳᑦᑕᓲᓂᒃ, ᑐᕌᕈᑎᓂᒃ, ᐃᑭᕋᓭᑦ ᓇᓗᓀᒃᑯᑕᖏᓐᓂᒃ 

ᐊᓯᖏᓐᓂᓗ ᐃᖏᕐᕋᔪᓂᒃ ᐃᑲᔪᕐᓯᒪᐅᑎᓂᒃ.   
 
ᓯᕕᑐᔪᒧᐊᖓᔪᒥᒃ ᑐᕌᒐᖃᕐᓂᕗᑦ 

ᐅᐊᕈᑎᒌᑦᓯᐊᕆᐊᖃᕐᓂᖏᑦ  ᐅᒥᐊᕐᔪᐊᖁᑎᕗᑦ, ᐱᐅᒃᑯᑎᕗᑦ, ᐃᖏᕐᕋᐅᑎᕗᑦ ᐱᖁᑎᕗᓪᓗ ᑭᖕᖒᒪᓇᕐᐳᑦ ᑲᓇᑕᒥ 

ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐱᔭᑦᓴᒥᓂᒃ ᑲᔪᓯᑎᑦᓯᓯᐊᖃᑦᑕᓂᐊᕐᒪᑕ ᑎᓕᔭᐅᒪᐅᑎᒥᓂᓪᓗ.  ᑕᒪᓐᓇ ᐃᓱᒪᒋᓗᒍ ᑲᓇᑕᐅᑉ 

ᑕᕆᐅᕐᒦᑐᓂᒃ ᐃᑉᐱᒍᓱᑦᑎᖏᑦ ᓯᕕᑐᔪᒧᐊᖓᔪᒥᒃ ᐱᖁᑎᑖᕐᓂᒧᑦ ᑐᑭᒧᐊᒍᑎᖃᕐᐳᖅ ᐅᑯᓂᖓ:   
• ᓂᐅᕕᕐᓗᑎᒃ ᐊᐅᓚᑦᓯᓗᑎᓪᓗ ᓯᕗᓂᕐᒥ ᐱᖁᑎᒋᓂᐊᕐᑕᒥᓂᒃ ᐊᑭᑐᓗᐊᕐᓂᐊᕈᓐᓀᑎᓪᓗᒋᑦ, ᐃᓱᐊᕐᑑᓗᑎᒃ, 

ᐱᐅᑯᑖᕈᓐᓇᓗᑎᒃ ᐊᕙᑎᒧᓪᓗ ᐱᐅᔫᓗᑎᒃ  
• ᓯᓚᐅᑉ ᐊᐅᓚᑖᓄᑦ ᓱᒃᑯᑕᐅᑐᐃᓐᓇᕈᓐᓇᖏᑦᑐᓂᒃ ᐱᐅᒃᑯᑎᒥᓂᒃ ᓄᑕᐅᓯᓕᑎᕆᓗᑎᒃ ᑎᑭᑕᐅᓕᕈᑦᑕ 

ᐅᒥᐊᕐᔪᐊᑎᓐᓄᑦ ᓄᑖᓄᑦ ᐊᑐᕈᒫᕐᓂᐊᑐᓂᒃ ᓱᕐᕐᑯᐃᓯᒪᓗᑕᓗ ᑲᔪᓯᐅᑦᔨᒍᓐᓇᕆᐊᒥᒃ ᐱᒍᑦᔨᒍᑎᑦᑎᓂᒃ.  
• ᓇᓗᓀᕐᓗᒋᑦ ᑲᔪᓯᑎᓗᒋᓪᓗ ᐊᕐᕐᑯᑎᑦᓴᓯᐊᒍᓂᕐᐸᐅᓚᖓᔪᑦ ᓯᕗᒧᑦ ᐱᔪᕐᓗᓂᒃ ᓄᖑᑎᕆᒐᓱᐊᕐᓂᒧᑦ ᓯᓚᒧᓪᓗ 

ᓱᑯᑕᐅᑐᐃᓐᓇᕈᓐᓇᖏᑦᑐᓂᒃ ᐱᐅᓕᓂᐊᒐᖃᕐᓂᒧᑦ.  
• ᑲᔪᓯᑎᓗᒍ ᖃᕆᑕᐅᔭᒃᑯᑦ ᐊᕐᕐᑯᑎᒥᒃ ᖃᐅᔨᒪᐅᑎᑦᓴᖅ ᖃᕆᑕᐅᔭᕐᑎᒎᕐᑐᓂᓪᓗ ᐱᒍᑦᔨᒍᓐᓇᓯᓗᑕ ᑲᓇᑕᒥ, 

ᑐᖕᖓᕕᖃᕐᓗᑕ ᖃᓄᐃᓘᖃᑎᖃᕐᓂᒥᒃ ᓄᓇᖃᕐᖄᓯᒪᔪᓂᒃ ᑕᒪᑐᒧᖓᓗ ᐊᑦᑐᐊᔭᐅᔪᓂᒃ  
• ᓱᕐᕐᑯᐃᓯᓗᑕ ᐱᒍᑦᔨᒍᑕᐅᒋᐊᖃᓗᐊᖕᖑᐊᑐᑦ ᐆᑦᑐᕋᐅᑎᒋᓗᒋᑦ ᓇᒧᖕᖓᓕᐊᕐᓂᒧᑦ ᖃᐅᔨᒪᐅᑎᑦᓭᑦ, 

ᐊᓯᐅᒪᔪᕐᓯᐅᓃᑦ ᐃᓅᓕᑦᓯᒐᓱᐊᕐᓃᓗ ᑯᕕᔪᓂᓪᓗ ᑲᒪᒋᐊᕐᑐᓃᑦ ᐊᑐᕈᓐᓇᓯᐊᖁᓗᒋᑦ ᐊᖑᒪᑦᓯᓗᑎᓪᓗ 

ᐱᐅᓂᕐᐹᓂᒃ ᐱᓇᓱᐊᕈᓯᖃᕐᓂᒧᑦ ᓯᓚᕐᔪᐊᒥ.   

ᐊᕐᕐᑯᑎᑦᓴᖅ ᑖᕗᖓ ᑎᑭᐅᑎᒐᓱᐊᕐᓂᒧᑦ  

ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᑲᔪᓯᕗᑦ ᓯᕗᒧᐊᑦᑎᓯᑦᓱᑎᒃ ᐅᒥᐊᕐᔪᐊᖁᑎᒥᓂᒃ ᓄᑕᐅᓯᓕᑎᕆᑦᓱᑎᒃ ᐱᒋᐊᕐᓯᒪᔪᖅ 

ᑕᒪᓐᓇ 2005-ᒥ. 126-ᒧᑦ ᑎᑭᑦᑐᑦ ᐅᒥᐊᕐᔪᐊᑦ ᓂᐅᕕᐊᕆᔭᐅᖃᑦᑕᑐᑦ ᓴᓇᔭᐅᑦᓱᑎᓪᓗ, ᓄᑕᐅᖕᖏᓂᕐᓭᓗ    ᑕᒪᓐᓇ 

ᐱᕕᑦᓴᑖᕆᓯᒪᔭᕗᑦ ᐱᐅᓯᐅᒥᑎᑦᓯᒋᐊᕈᓐᓇᓯᑦᓱᑕ ᐊᐅᓚᒍᓯᑦᑎᓂᒃ ᓯᕗᓂᕐᒧᓗ ᐸᕐᓇᓂᕐᒥᒃ.  
 

ᐅᒥᐊᕐᔪᐊᓂᒃ ᓄᑕᐅᓯᓕᑎᕆᓂᖅ 

2020 ᐊᕐᕌᒍᖏᑦ ᐊᑐᕐᑐᑐᖃᐅᑎᓪᓗᒋᑦ 2030 ᐊᕐᕌᒍᖏᑦ ᑎᑭᓪᓗᒋᑦ, ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ 

ᐊᑐᕈᓐᓀᑎᑦᓯᒋᐊᖃᓚᖓᔪᑦ ᐅᒥᐊᕐᔪᐊᑐᖃᖁᑎᒥᓂᒃ.  ᑕᕝᕘᓇᑦᓭᓇᖅ, ᓄᑖᓂᒃ ᐅᒥᐊᕐᔪᐊᑖᖃᑦᑕᓚᖓᔪᒍᑦ 

ᐆᑦᑐᕋᖃᑦᑕᓗᒋᓪᓗ.  ᑕᒪᒃᑯᐊ ᐊᓯᑦᔨᑐᐃᓃᑦ ᐅᕙᑦᑎᓄᑦ ᐱᔭᕆᐊᑭᓚᖓᑦᔭᖏᑦᑐᑦ, ᐅᒥᐊᕐᔪᐊᒦᑦᑎᓂᒃ 

ᐱᒋᐅᕐᓴᑎᑦᓯᒋᐊᓪᓚᕆᐊᖃᕐᓂᐊᕋᑦᑕ ᓄᑖᒍᓂᕐᓴᓂᒃ ᐅᒥᐊᕐᔪᐊᓂᒃ ᐊᐅᓚᑦᓯᒍᓐᓇᖁᓗᒋᑦ.  ᒐᓗᐊᕐᑎᓗᒍ ᑕᒪᓐᓇ 

ᐱᕙᑦᓴᐅᓚᖓᒻᒥᔪᖅ ᐅᒥᐊᕐᔪᐊᖁᑎᕗᑦ ᐊᖑᒪᒍᓐᓇᓂᕐᓴᕆᓂᐊᕋᑦᑎᒋ.  ᐆᑦᑐᕋᐅᑎᒋᓗᒍ, 2030 ᐊᕐᕌᒍᖏᑦ 

ᐊᑐᕐᑐᑐᖃᐅᑎᓪᓗᒋᑦ.  ᓴᓇᒋᐊᓪᓛᕆᐊᖃᓯᒐᔭᕐᑐᒍᑦ ᐅᒥᐊᕐᔪᐊᓂᒃ 2040-ᓗ ᐊᕐᕌᒍᖏᑦ ᐊᑑᑎᓕᕐᑎᓗᒋᑦ 

ᑕᑯᓐᓇᕋᓱᐊᕆᐊᖃᓕᕋᔭᕐᒥᓱᑕ ᓄᑕᐅᓯᓕᕐᑎᕆᒋᐊᖃᓕᕐᓂᒥᒃ ᐅᒥᐊᕐᔪᐊᖁᑎᑦᑎᓂᒃ.  ᑕᒪᒃᑯᐊ ᐱᕕᑦᓴᓕᒫᑦ 

ᐃᑲᔪᕐᓯᓂᖃᓚᖓᔪᑦ ᑎᑭᐅᑎᒐᓱᐊᕐᑎᓗᑕ ᓯᕕᑐᔪᒧᐊᖓᔪᒧᑦ ᑐᕌᒐᑦᑎᓄᑦ , ᐱᓗᐊᕐᑐᒥᒃ ᐳᔪᕐᓗᖃᓪᓗᐊᑌᓕᑦᓯᓂᕐᒧᑦ 

ᐊᒻᒪᓗ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ ᓱᕐᕋᑕᐅᑦᑌᓕᓂᕐᒧᑦ ᓄᐃᑦᓯᕙᓪᓕᐊᓗᑕᓗ ᐱᑐᑦᑐᕈᓐᓇᓂᕐᓴᓂᒃ ᑲᓇᑕᒥ 

ᑕᕆᐅᕐᒦᑐᓂᒃ ᐃᑉᐱᒍᓱᑦᑏᖏᓐᓂᒃ.   ᑕᒪᓐᓇ ᐊᑑᑎᔭᐅᓚᖓᔪᖅ ᑐᕌᒐᖃᕐᓗᑕ ᑎᑭᐅᑎᒐᓱᐊᕐᓂᒧᑦ ᓄᓇᕐᖄᓯᒪᔪᓂᒃ 

ᐱᕕᑦᓴᑖᕐᑎᓯᕙᓪᓕᐊᓂᕐᒧᑦ.  
 
ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᐱᓇᓱᖃᑎᖃᖃᑦᑕᓚᖓᔪᑦ ᑲᕙᒪᑐᖃᒃᑯᓂ ᐱᓇᓱᖃᑎᒥᓂᒃ ᐅᒥᐊᕐᔪᐊᓕᐅᕐᑎᓂᓪᓗ 

ᐱᔭᕇᕋᓱᐊᕐᓗᑎᒃ ᐅᒥᐊᕐᔪᐊᒥᓂᒃ ᓄᑕᐅᓯᓕᑎᕆᓂᕐᒥᒃ.  ᑕᒪᓐᓇ ᐱᓇᓱᐊᕐᑕᖓ ᐃᓚᖃᓚᖓᔪᖅ ᐊᐅᓚᑦᓯᓂᕐᒥᒃ 

ᐊᒥᓱᐃᓂᒃ ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑎᓂᒃ ᐱᓇᓱᓚᐅᕐᑐᓂᕐᒥᓗ, ᐅᐸᓗᓗᐊᕐᑎᑌᓕᓗᒋᓪᓗ 

ᐊᑭᑦᑐᐸᓪᓕᐊᒍᑦᔭᐅᖁᖕᖏᒧᑦ.  ᐱᓇᓱᑦᑎᑭᓗᐊᕐᓂᖅ ᑎᑭᑕᐅᑦᑕᕆᐊᖃᕐᓂᒧᓪᓗ ᐱᑦᔪᑏᑦ ᓱᕐᕃᑐᐃᓐᓇᕆᐊᖃᓚᖓᒻᒥᔪᑦ 

ᓄᑕᐅᓯᓕᑎᕆᓂᕐᒧᑦ.  ᐅᒥᐊᕐᔪᐊᓂᒃ ᓄᑕᐅᓯᓕᑎᕆᓂᖅ ᐊᑑᑎᒋᐊᖃᓚᖓᒻᒥᔪᖅ ᐊᑕᐅᑦᓯᑰᖃᑎᖃᕐᓗᓂ ᓯᑦᔭᒦᑦᑐᓴᓂᒃ 

ᓴᓇᓂᕐᒥᒃ ᓄᑕᐅᓯᓕᑎᕐᓗᒋᑦ ᓈᒻᒪᓈᕐᑐᓂᒃ ᐃᓪᓗᖁᑎᖃᕈᓐᓇᖁᓗᑕ ᐅᒥᐊᕐᔪᐊᖁᑎᖃᓕᕐᓗᑕ ᓄᑖᓂᒃ.  
 
ᓄᑖᓂᒃ ᐱᒍᑦᔨᒍᑎᓂᒃ ᑎᒍᓯᕙᓪᓕᐊᒐᑦᑕ ᐊᖏᓕᐅᒥᑎᑦᓯᒋᐊᕐᓱᑕ ᑕᕆᐅᕐᒥᒃ ᓴᐳᒻᒥᓂᕐᒥᒃ. ᑲᓇᑕᒥ ᓯᑦᔭᒦᑦᑐᓂᒃ 

ᐃᑉᐱᒍᓱᑦᑏᑦ ᓵᑦᓯᒋᐊᖃᖃᑦᑕᓚᖓᔪᑦ ᓄᐃᑦᓯᒋᐊᖃᕐᓂᒥᒃ ᒪᑯᓂᖓ:  
 

• ᑮᓇᐅᔭᕐᑕᓰᓗᑎᒃ ᓯᑦᔭᒥ ᐱᐅᒃᑯᑎᑦᓴᓂᒃ ᐊᕕᑦᑐᓯᒪᔪᓕᒫᓂ ᑐᑦᑕᕕᒋᔭᒥᓂ  

• ᐃᕐᕐᑲᑌᓗᑎᒃ ᐱᖁᑎᑐᖃᒥᓂᒃ, ᐆᑦᑐᕋᐅᒋᓗᒋᑦ ᐳᑦᑕᔪᑦ    

• ᐊᑦᑕᓈᕿᑎᑦᓯᑌᓕᓗᑎᒃ ᐃᕐᕐᑲᑌᓗᑎᓪᓗ ᓱᒃᑯᓇᕐᑐᓂᒃ  
 

ᐱᑕᑭᓗᐊᕈᓐᓀᖃᔭᑦᔭᖏᑦᓇᑕ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᑲᔪᓯᓚᖓᔪᑦ ᕿᒥᕐᕈᖃᑦᑕᓗᑎᒃ ᖃᓄᖅ ᐱᖁᑎᖏᑦ 

ᐊᒥᓱᐃᓄᑦ ᐊᑐᕈᓐᓇᕕᖃᕐᓂᐊᒪᖔᑕ.  ᐆᑦᑐᕋᐅᑎᒋᓗᒍ, ᐅᒥᐊᕐᔪᐊᑦ ᓴᓇᔭᐅᒪᒍᓐᓇᑐᑦ ᐊᑕᐅᓯᑐᐃᓐᓇᐅᖏᑦᑐᒧᑦ 

ᐱᔭᑦᓴᒧᑦᐊᑑᑎᖃᕈᓐᓇᓗᑎᒃ. ᖃᐅᔨᓴᕐᑐᓄᑦ ᐊᑐᕐᑕᐅᓗᑎᒃ, ᐊᕙᑎ ᖃᓄᐃᓕᖕᖓᐸᑦ ᑲᒪᒋᐊᕐᑐᕈᓐᓇᓗᑎᒃ, 

ᐊᓯᐅᒪᔪᕐᓯᐅᕈᓐᓇᓗᑎᒃ ᐊᓐᓇᑐᐃᒐᓱᐊᕐᓗᑎᓪᓗ.  ᖁᒻᒧᐊᑎᑕᐅᓯᒪᔪᒃᑯᑦ ᐱᓇᓲᑎᕗᑦ, ᖁᓕᒻᒥᒎᓕᕗᑦ ᐊᑦᔨᓕᐅᕈᑎᕗᓪᓗ 

ᖃᖓᑕᓲᑦ ᐱᓇᓱᐊᕈᓐᓇᒥᔪᑦ ᐊᑕᐅᓯᑐᐃᓐᓇᐅᖏᑦᑐᒥᒃ ᐱᔭᑦᓴᒥᒃ ᑕᒪᓐᓇᓗ ᑕᑯᓐᓇᓚᖓᔭᕗᑦ 

ᐊᑐᕈᓐᓇᖃᑦᑕᓂᐊᕋᑦᑎᒍ.   

ᓄᑖᑦ ᓱᒃᑯᕈᐊᕐᑑᒐᑎᓪᓗᒍ ᐱᖁᑏᑦ.  

ᐃᑯᓪᓚᑎᒐᓱᐊᕐᓗᒍ ᓱᖏᐅᑎᒐᓱᐊᕐᓗᒍᓗ ᓯᓚᐅᑉ ᐊᓯᑦᔨᕙᓪᓕᐊᓂᖓᑕ ᓱᕐᕃᓂᖓ, ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ 

ᐃᓱᒪᒋᐊᑦᓯᐊᓯᒪᕗᖅ ᐱᒍᓐᓇᖃᑦᑕᓂᐊᕐᑕᖏᓐᓂᒃ ᐅᒥᐊᕐᔪᐊᖁᑎᑦᓴᒥᑕ.  ᓱᕐᕐᑯᐃᓯᒪᒍᒪᕗᒍᑦ ᑕᒪᒃᑯᐊ 

ᑭᖑᕚᕆᓂᐊᑯᓕᕐᒥᔭᕗᑦ ᐅᒥᐊᕐᔪᐊ ᐃᒣᓘᕈᓐᓇᖁᓗᒋᑦ:   
• ᑲᓇᑕᐅᑉ ᑲᕙᒪᖓ ᓴᖑᒍᐊᕈᓐᓇᓂᕐᓴᐅᑎᑕᐅᖁᓗᒍ ᓄᑖᓂᒃ ᐱᔭᑦᓴᑖᕈᓂ  
• ᐆᒪᔪᐃᑦ ᓇᔪᖓᖏᑦ ᐆᒪᔪᐃᓪᓗ ᓴᐳᒻᒥᓗᒋᑦ  
• ᒥᑭᓕᐅᒥᑎᓗᒋᑦ ᐳᔪᕐᓗᐃᑦ  
• ᑐᖕᖓᓱᑦᑎᓯᓂᖅ ᐊᑦᔨᒌᖕᖏᑐᓂᒃ ᐱᓇᓱᑦᑎᓂᒃ   
• ᐊᑦᑕᓇᕈᓐᓀᓗᑎᒃ ᑲᔪᓯᑦᓯᐊᓗᑎᓪᓗ ᐃᖏᕐᕋᖁᓗᒋᑦ ᐅᒥᐊᕐᔪᐊᑦ ᑲᓇᑕᐅᑉ ᐃᒪᖏᓐᓂ  

 
ᑲᔪᓯᕗᒍᑦ ᓇᐅᒃᑯᑦ ᐊᕐᕐᑯᑎᑦᓴᓯᐊᒍᓂᕐᐸᐅᒪᖔᑦ ᖃᐅᔨᒪᒐᓱᐊᕐᓱᑕ ᐳᔪᕐᓗᓂᒃ ᓄᖑᑎᕆᒐᓱᐊᕐᓂᒧᑦ.  ᓄᑖᓂᒃ 

ᓂᕈᐊᕋᑦᓴᓂᒃ ᐱᑖᕐᐸᓕᐊᔪᖅ ᐳᔪᕐᓗᓲᒍᖕᖏᑐᓂᒃ ᐊᐅᓚᐅᑎᓂᒃ ᐊᓯᖏᓐᓂᓗ ᐅᕐᓱᐊᓗᑦᓴᑖᕐᐸᓕᐊᔪᑦ, ᐃᓚᖏᓪᓗ 

ᐱᐅᓂᕐᓴᐅᑎᒃ ᐊᑕᐅᓰᓄᑦ ᐅᒥᐊᑦᓴᔭᓄᑦ.  ᑐᑭᑖᓚᐅᖕᖏᓕᑦᑎᓕ ᓯᕗᒧᐊᒍᑎᑦᓴᑎᓐᓂᒃ ᐳᔪᕐᓗᓂᒃ ᓄᖑᑎᕆᒐᓱᐊᕐᓂᒧᑦ, 

ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ  ᓇᓪᓕᖏᓐᓂᒃ ᐊᑑᑎᒋᐊᕐᓂᐊᒪᖔᕐᒥᒃ ᕿᒥᕐᕈᒋᐊᖃᓚᖓᔪᑦ ᐱᐅᓂᕐᐹᓂᒃ 

ᐊᑐᕈᒪᒧᑦ ᐅᓪᓗᒥᐅᓕᕐᑐᖅ ᓯᕗᓂᐅᓂᐊᕐᑐᒥᓪᓗ ᐅᒥᐊᕐᔪᐊᒥᓄᑦ.  ᐳᔪᕐᓗᓂᒃ ᓄᖑᑎᕆᒐᓱᐊᕐᓂᖅ ᑲᔪᓯᑦᓯᐊᓂᐊᕐᐸᑦ 

ᓂᐅᕕᕐᕕᓴᐅᒐᔭᕐᑐᑦ ᐱᑕᖃᕆᐊᖃᓚᖓᔪᑦ.  ᓂᐅᕕᕐᕕᓭᑦ ᑭᓯᐊᓂ ᐊᑐᐃᓐᓇᐅᐸᑕ ᐊᓯᖏᓐᓂᒃ ᐅᕐᓱᓴᓂᒃ 

ᓂᐅᕕᕈᓐᓇᕋᑦᑕ ᐱᓇᓱᐊᕈᑎᑦᓴᖃᕐᓗᑕᓗ ᓅᒐᓱᐊᕆᐊᖃᓕᕈᑦᑎᒋ ᐅᒥᐊᕐᔪᐊᑎᓐᓄᑦ.  ᑕᒪᓐᓇ ᐱᑦᔪᑎᒋᑦᓱᒍ, ᓴᓇᓛᕐᑐᒍᑦ 

ᐊᑦᔨᒌᑦᔭᖏᑦᑐᓂᒃ ᐅᒥᐊᕐᔪᐊᑎᓐᓄᑦ ᒥᑭᓂᕐᓴᓂᒃ ᐅᒥᐊᕐᔪᐊᖃᕐᓗᑕ ᐳᔪᕐᓗᓕᐅᕈᓐᓇᖏᓐᓂᓴᓂᒃ.  
 
ᖃᕆᑕᐅᔭᒃᑰᓕᕐᑎᓯᓂᖅ ᓇᒧᖕᖓᓕᐊᕐᓂᒧᑦ ᓇᓗᓀᒃᑯᑕᓂᒃ ᐃᑲᔪᕐᓯᓚᖓᔪᖅ ᐱᐅᓯᐅᒥᑎᑦᓯᓂᕐᒧᑦ ᑕᕆᐅᒥ 

ᑕᐅᕐᓰᑲᑦᑕᐅᑎᓂᕐᒥᒃ ᐅᓯᑲᑦᑕᓂᕐᒥᓗ. ᐊᑦᑕᓀᓐᓂᓴᐅᑎᑦᓯᓚᖓᔪᖅ, ᖃᓱᖓᖕᖏᓂᕐᓴᐅᓗᓂᒥ 

ᒥᑭᓕᐅᒥᑎᑦᓯᓚᖓᑦᓱᓂᓪᓗ ᓱᔪᖃᕐᑐᓂᒃ ᐃᒪᕐᒥ.  ᑕᒪᓐᓇ ᐃᓚᒻᒪᕆᐊᓗᖓ ᐳᔪᕐᓗᓂ ᓄᖑᑎᕆᒐᓱᐊᕐᓂᑯᑕ 

ᓄᑕᐅᓯᓕᕋᓱᐊᕐᓂᒧᓪᓗ ᐸᕐᓇᓯᒪᐅᑎᑦᑕ.   
 
2020 ᐊᕐᕌᒍᖏᑦ ᐃᓱᓕᑎᓪᓗᒋ, ᑲᓇᑕᐅᑉ ᑲᕙᒪᐊ ᑐᑭᑖᕈᓐᓇᓯᓛᕈᓇᐅᔪᖅ ᓇᐅᒃᑯᑦ ᐊᕐᕐᑯᑎᖃᕐᓗᑕ ᐱᐅᓂᕐᐸᐅᒪᖔᑦ 

ᐳᔪᕐᓗᓂᒃ ᓄᖑᑎᕆᒐᓱᐊᕐᓂᒧᑦ.  ᑕᒐᑕᒐᐅᓂᖓᓂᓕ, ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐱᓇᓱᖃᑎᖃᓚᖓᔪᑦ 

ᐱᓇᓱᖃᑎᒋᓲᒥᓂᒃ ᓂᐅᕐᕈᓭᓂᕐᒥᓗ ᐱᑦᔪᑎᖃᕐᓱᑎᒃ ᐱᓇᓱᕝᕕᓂᒃ ᑕᒪᒃᑯᐊ ᐱᑦᔪᑏᑦ ᐱᓪᓗᒋᑦ.  ᐊᓯᖏᓐᓂᒃ ᑕᕆᐅᕐᒦᑐᓂᒃ 

ᐃᑉᐱᒍᓱᑦᑐᓂᒃ ᑕᑯᓐᓇᕋᓱᐊᖃᑦᑕᓚᖓᔪᒍᑦ, ᐅᓇᑕᕐᑏᑦ ᐅᒥᐊᕐᔪᐊᖏᓐᓂᒃ, ᓂᐅᕐᕈᓭᓂᕐᒧᓗ ᐅᒥᐊᕐᔪᐊᓂᒃ ᓯᓚᕐᔪᐊᒥ 

ᖃᓄᐃᑦᑐᐃᑦ ᐱᒐᓱᐊᕈᓰᑦ ᐱᐅᓂᕐᐸᐅᒪᖔᑕ.  
 

 

ᐱᓂᐊᕐᓂᖃᕐᓂᖅ  

ᐊᒥᓱᐃᓂᒃ ᐊᑑᑎᒍᓐᓇᐳᒍᑦ ᐱᔭᖃᕋᓱᐊᕐᓗᑕ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᓯᕗᑐᔪᒧᐊᒐᒧᒥᒃ 

ᐃᓂᓪᓚᖓᐅᑎᑦᓴᖓᓂᒃ ᐃᓄᐃᑦ ᐱᓪᓗᒋᑦ.  ᐃᓚᖃᕐᓱᑎᒃ ᒪᑯᓂᖓ:   

 
• ᑲᔪᓯᔪᒥᒃ ᓄᑕᐅᓯᓕᑎᕆᓗᑎᒃ ᐅᒥᐊᕐᔪᐊᖁᑎᒥᓂᒃ, ᓯᑦᔭᒦᑦᑐᓂᒃ ᐱᐅᒃᑯᑎᒥᓂᒃ ᐊᓯᖏᓐᓂᓗ ᓴᓇᕐᕈᑎᓂᒃ  
• ᐱᓇᓱᖃᑎᖃᕐᓗᑎᒃ ᑲᕙᒪᑐᖃᒃᑯᑎᒍᑦ ᐱᓇᓱᖃᑎᒥᓂᒃ ᐅᒥᐊᕐᔪᐊᑯᕕᓐᓂᓗ ᓴᓇᓂᕐᒧᑦ ᐅᒥᐊᕐᔪᐊᓂᒃ ᑲᓇᑕᓕᒫᒥ 

ᐅᒥᐊᓕᐅᕐᓂᒧᑦ ᐸᕐᓇᓯᒪᐅᑎᐅᑉ ᐊᑖᒍᑦ   
• ᓄᑖᑦ ᐅᒥᐊᕐᔪᐊᑦ ᐊᑐᐃᓐᓇᕈᕐᕕᒋᒋᐊᓕᖏᑦ ᑭᖑᕙᕐᑎᑌᓕᒐᓱᐊᕐᓗᒋ    
• ᐱᓇᓱᖃᑎᒋᓗᒋᑦ ᓇᐅᓕᒫᓂᒃ ᐱᒍᑦᔨᕖᑦ ᓯᕗᓪᓕᐅᔨᔭᐅᒋᐊᓕᓐᓄᓗ ᐱᒍᑦᔨᕕᖓ ᑲᓇᑕᐅᑉ ᐊᕝᕕᐊᓗᑌᑦ ᐱᔭᕈᒪᓗᒋᑦ 

ᓂᐅᕕᕐᕕᖃᕈᓐᓇᓂᕐᒧᑦ ᓂᐅᕕᐊᑦᓴᓂᒃ ᐱᒍᑦᔭᐅᒍᑎᓂᓪᓗ ᓄᓇᖃᕐᖄᓯᒪᔪᑦ ᓇᒻᒥᓂᒃ ᐃᖏᕐᕋᑎᑕᖏᓐᓂ   

• ᓯᕗᓪᓕᐊᔭᐅᑎᑦᓯᒐᓱᐊᕐᓂᖅ ᓂᐅᕕᕐᓂᒥᒃ ᓄᓇᖃᕐᖄᓯᒪᔪᓂᑦ, ᐃᓄᑐᐃᓐᓇᓂᑦ ᐊᓪᓚᖓᔪᓪᓗ ᓇᒻᒥᓂᖅ 

ᐃᖏᕐᕋᑎᑕᖏᓐᓂᑦ  
• ᐱᓇᓱᖃᑎᒋᓗᒋᑦ ᐃᒪᕐᐱᓕᕆᔨᒃᑯᑦ ᑲᓇᑕᒥ ᓄᐃᑦᓯᕙᓪᓕᐊᓂᕐᒧᑦ ᓯᓚᐅᑉ ᐊᓯᑦᔨᕙᓪᓕᐊᓂᖓᓄᑦ 

ᓱᕐᕋᑕᐅᒍᓐᓇᖏᑦᑐᓂᒃ ᐱᐅᒃᑯᑎᑦᓴᓂᒃ ᐱᑖᕐᐸᓕᐊᓂᑦᓴᒧᑦ ᐸᕐᓇᓯᒪᐅᑎᒥᒃ ᒪᓕᑦᓯᐊᕋᓱᐊᕐᑎᓗᒍ 

ᐳᔪᕐᓗᖃᕐᑌᓕᕙᓪᓕᐊᓂᕐᒧᑦ ᑲᕙᒪᒃᑯᑦ ᐸᕐᓇᓯᒪᐅᑎᖓᓂᒃ   
• ᐊᕐᕐᑯᓯᐅᕐᓗᒍ ᐳᔪᕐᓗᓂᒃ ᓄᖒᑦᓯᒐᓱᐊᕐᓂᖅ ᐃᓚᐅᑎᓪᓗᒋᑦ ᐅᒥᐊᕐᔪᐊᕗᓪᓗ ᓯᑦᔭᓂᓪᓗ ᐱᖁᑎᕗᑦ 
• ᐱᓇᓱᑉᐸᓕᐊᓂᖅ ᓄᑕᐅᓯᓕᑎᕆᓂᕐᒧᑦ ᐱᐅᒃᑯᑎᓂᒃ ᐱᓇᓱᐊᕈᓯᕐᓂᓗ ᓄᐃᑦᓯᒐᓱᐊᕈᑎᒋᓗᒋᑦ ᓄᑕᐅᓂᕐᓴᒥᒃ ᑲᓇᑕᒥ 

ᓯᑦᔭᒦᑐᓂᒃ  
• ᓇᓗᓀᕐᓗᒋᑦ ᖃᓄᖅ ᐱᑐᑦᓯᒪᓂᕐᓴᐅᒍᓐᓇᓂᕗᑦ, ᐱᓇᓱᐊᖃᑎᖃᑦᓯᐊᓂᕐᓴᐅᓗᑕᓗ ᑲᕙᒪᑐᖃᒃᑯᓂ 

ᐱᓇᓱᖃᑎᑦᑎᓄᑦ…ᐆᑦᑐᕋᐅᑎᒋᓗᒋᑦ ᑲᓇᑕᒥ ᐅᓇᑕᕐᑏᑦ, ᐳᑭᕐᑕᓖᑦ ᐳᓖᓰᑦ ᑲᓇᑕᒥ, ᓇᐅᓕᒫᓂᓪᓗ 

ᐊᑦᑕᓇᕐᑐᒦᑦᑎᓯᑦᑌᓕᓂᕐᒧᑦ ᑎᒥᖁᑎᖓ ᑲᓇᑕᐅᑉ - ᐊᒥᐊᔨᑲᓂᓪᓗ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᑖᒃᑯᓂᖓᑦᓰᓇᖅ 

ᐃᒪᖁᑎᖃᕐᕕᒋᔭᕗᑦ ᐱᓪᓗᒋᑦ. 
 

 

  

ᐅᖄᖃᑎᒌᒍᑎᑦᓭᑦ ᐊᐱᕐᓲᑏᑦ 
 

• ᓱᓇᑐᐃᓐᓇᒥᒃ ᑭᖕᖒᒪᑦᓯᕕᑕ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ 

ᐊᑐᐃᓐᓇᐅᒪᓂᕐᓴᐅᒍᑎᒋᒐᔭᕐᑕᖏᓐᓂᒃ ᓱᖏᐅᑎᒐᓱᐊᕐᓂᒧᑦ ᑲᔪᓯᑎᑦᓯᓂᕐᒧᓗ 

ᖃᕆᑕᐅᔭᒨᓕᕐᑎᕆᓕᕈᑎᒃ ᑕᕆᐊᒥ ᐱᒍᑦᔨᕈᑎᒥᓂᒃ, ᐃᓚᐅᑎᓪᓗᒋᑦ ᐃᑯᒪᐅᑎᒨᕐᑐᑦ 

ᐃᖏᕐᕋᔪᓕᕆᐅᑏᑦ? 

 

• ᐃᒻᒪᖄ ᐊᕐᕐᑯᓯᐅᕐᓗᒋᑦ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ  ᐳᔪᕐᓗᓕᐅᕐᓇᑐᓂᒃ ᓄᖑᑎᕆᒐᓱᐊᕐᓂᒧᑦ 

ᑐᕌᒐᖏᑦ ᐅᖃᕐᑕᐅᔪᑦ ᐱᖁᑏᑦ ᓱᑲᖓᓂ.  ᐊᓯᖏᓐᓂᒃ ᐊᐅᓚᑦᔭᕆᐊᕈᑎᐅᒋᐊᓕᓐᓂᒃ ᐱᑕᖃᕐᐸ 

ᐃᓱᒪᒋᔭᐅᒋᐊᓕᓂᓪᓗᓃᑦ ᐃᑲᔪᕐᓯᒐᔭᕐᑐᓂᒃ ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᓐᓂᒃ 

ᒥᑭᓕᐅᒥᑎᑦᓯᒐᓱᐊᕐᑎᓗᒋᑦ ᐳᔪᕐᓗᓕᐅᕐᐸᑐᓂᒃ? 

 

• ᐱᖁᑎᓄᑦ ᓱᑲᒃ ᐊᓪᓚᓯᒪᕗᖅ ᐊᐅᓚᑦᔭᕆᐊᕈᑕᐅᒍᓐᓇᑐᓂᒃ ᐃᑉᐱᒍᓯᑦᑎᓄᑦ ᑎᑭᐅᑎᒍᒪᓂᐊᕈᑎᒃ 

ᓯᕕᑐᔪᒧᐊᖓᔪᓄᑦ ᑐᕌᒐᕐᒥᓄᑦ.  ᐊᓯᖏᓐᓂᒃ ᐊᐅᓚᑦᔭᕆᐊᕈᑎᑦᓴᓂᒃ ᓱᓕ ᐱᑕᖃᕐᐸ 

ᐃᓱᒪᒋᔭᐅᒋᐊᓕᓐᓂᒃ? 

ᐊᐅᓚᑦᓯᓂᕐᒧᑦ ᓱᑲᒃ   ᖃᓄᐃᓘᕐᓱᑕ ᑲᔪᓯᒻᒪᖔᑦᑕ ᐱᒍᑦᔨᒍᑎᑦᑎᓂᒃ   
  
ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦ ᑲᓇᑕᒥᐅᓂᒃ ᐱᒍᑦᔨᓯᒪᓕᕐᑐᑦ ᐊᕐᕌᒍᐃᑦ 60 ᐅᖓᑖᓄᑦ.  ᓄᐃᑕᕕᓂᖅ 1962-ᒥ, 

ᑖᓐᓇ ᑎᒥᐅᔪᖅ ᐊᐅᓚᑦᓯᓲᖅ ᑲᓇᑕᐅᑉ ᐅᒥᐊᖁᑎᖏᓐᓂᒃ ᐅᓇᑕᕐᑎᓄᑦ ᐳᓖᓯᓄᓗᓐᓃᑦ ᐱᑐᑦᓯᒪᖕᖏᑐᑐᐊᑦᓯᐊᓂᒃ -

ᐅᓇᑕᕐᑎᓄᑦ ᐃᓚᒋᔭᐅᑦᔭᖏᑦᑐᒍᑦ ᐱᓇᓱᑦᑎᕗᓪᓗ ᖁᑭᐅᓯᔭᓲᒍᑦᔭᒐᑎᒃ.  ᑲᓇᑕᒥ ᑕᕆᐅᒦᑦᑐᓂᒃ ᐃᑉᐳᒍᓱᑦᑏᑦ ᑲᓇᑕᐅᑉ 

ᐊᐅᓚᓂᓕᕆᕕᖓᓄᑦ ᐃᓚᒋᔭᐅᔪᕕᓂᖅ 1995 ᑎᑭᕋᑕᕐᓱᒍ, ᓅᖕᖏᓂᕐᒥᓂ ᐃᒪᕐᐱᓕᕆᔨᒃᑯᓄᑦ ᑲᓇᑕᒥ.  2005-ᒥ, ᑖᓐᓇ 

ᑎᒥᐅᔪᖅ ᐊᑦᔨᑐᐃᓐᓇᐅᖏᑦᑐᒥᒃ ᐊᐅᓚᓂᖃᕐᓗᓂ ᑎᒥᐅᓚᖓᓕᕐᑎᓗᒍ ᐋᕐᕐᑭᑕᕕᓂᖅ, ᑎᓕᔭᐅᒪᐅᑎᒥᓂᒃ 

ᑲᔪᓯᑎᑦᓯᒍᓐᓇᓂᕐᓴᐅᓂᐊᓕᕐᑎᓗᒍ.  

ᐃᓚᒋᔭᐅᕗᒍᑦ ᑲᕙᒪᑐᖃᒃᑯᓂ ᓇᐅᓕᒫᓂᒃ ᐱᒍᑦᔨᓂᕐᒧᑦ ᑲᓇᑕᒥ ᐊᐅᓚᑕᐅᓂᖃᕐᓱᑕ ᐱᖁᔭᖏᓐᓄᑦ ᒪᓕᒐᖏᓐᓄᓗ.  

ᑕᒪᓐᓇ ᐃᓚᓕᒃ ᐱᓇᓱᑦᑏᑦ  ᑲᑐᑦᔨᖃᑎᒌᓐᓂᖏᓐᓂᒃ ᑭᒡᒐᑐᕐᑐᓂᒃ  ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐱᓇᓱᑦᑎᖏᓐᓂᒃ. 

ᐊᒻᒪᓗ ᐊᒥᓱᐃᑎᒍᑦ ᑎᒥᐅᔪᖅ ᓱᕐᕋᑕᐅᖃᑦᑕᑐᖅ ᒪᓕᒐᖏᓐᓄᑦ ᑮᓇᐅᔭᓕᕆᔨᕐᔪᐊᑯᑦ ᑲᓇᑕᒥ, ᑖᓐᓇ ᑲᕙᒪᒃᑯᑦ 

ᐊᐅᓚᑦᓯᓂᕐᒧᑦ ᑲᑎᒪᔨᒋᔭᐅᒻᒪᑦ ᐱᓇᓱᑦᑎᖃᕐᓱᓂᓗ. 

ᐃᓗᐊᒍᑦ ᐃᓂᓪᓚᖓᓂᖓ ᓱᒍᓯᖏᓪᓗ ᐱᓇᓱᐊᕈᓯᖏᓪᓗ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐊᑯᓂᖕᖑᐸᓪᓕᐊᒪᑦ 

ᐊᖏᓕᐅᒥᓯᒪᔪᑦ ᐊᓯᑦᔨᐸᓪᓕᐊᑐᐃᓐᓇᓚᖓᑦᓱᑎᓪᓗ.  ᐃᓚᒋᔭᐅᑦᓱᓂ ᐃᒪᕐᐱᓕᕆᔨᒃᑯᓄᑦ ᑲᓇᑕᒥ.  ᑲᓇᑕᒥ 

ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐃᑲᔪᕈᑎᖃᓲᒍᕗᖅ ᑎᒥᐊᕉᔪᑦ ᐱᓇᓱᐊᕐᑕᖏᓐᓂᒃ ᐱᒍᑦᔨᒍᑎᓂᓪᓗ.  ᐱᓇᓱᖃᑎᖃᓲᒍᔪᒍᑦ 

ᐊᓯᖏᓐᓂᒃ ᑲᕙᒪᑐᖃᒃᑯᑦ ᑎᒥᐅᕈᖁᑎᖏᓐᓂᒃ ᐃᓚᐅᓲᒍᑦᓱᑕᓗ ᐊᒥᓱᐃᓂ ᑲᑎᒪᔨᓂ, ᐱᓇᓱᖃᑎᒌᑦᑐᓂ ᑎᓕᔭᐅᒪᔪᓂᓪᓗ 

ᓯᕗᒧᐊᖁᓗᒍᑦ ᐸᕐᓇᕈᑎᐅᔪᑦ ᒪᓕᒐᓕᐅᕐᓂᒧᓪᓗ ᐱᓇᓱᑦᑕᐅᔪᑦ.  ᒫᓐᓇᐅᑎᓪᓗᒍ ᐱᓇᓱᐊᕐᐳᒍᑦ ᓲᖑᓂᕐᓴᒥᒃ 

ᖃᓄᐃᓘᖃᑎᖃᕐᓂᒧᑦ ᓄᓇᖃᕐᖄᓯᒪᔪᓂᒃ ᑐᓂᒪᒍᑎᖃᕐᓱᑕᓗ ᐊᐅᓚᑦᔭᕆᐊᕈᑎᐅᒋᐊᓕᓐᓂᒃ ᑎᒥᐊᕈᖁᑎᑦᑕ 

ᓭᒻᒪᐅᑎᒐᓱᐊᕐᓂᒧᑦ ᐸᕐᓇᓯᒪᐅᑎᖓᓂᒃ.  ᐃᓚᐅᕕᖃᕆᕗᒍᑦ ᐊᒥᓱᐃᒐᓛᓂ ᓄᓇᕐᔪᐊᒥᐅᒍᖃᑎᑦᑕ ᑎᒥᐅᔪᖁᑎᖏᓐᓂ 

ᑲᓇᑕᐅᑉ ᓄᓇᕐᔪᐊᒥᐅᒍᖃᑎᒌᓐᓂᑯᑦ ᓯᕗᓪᓕᐊᔨᒍᒪᔭᖏᓐᓂᒃ ᑐᓴᐅᒪᔭᐅᑎᑦᓯᒐᓱᐊᕐᓱᑕ.  

 

 

ᓯᕗᑐᔪᒧᐊᖓᔪᓂᒃ ᑐᕌᒐᕗᑦ 

ᐱᐅᓯᐅᒥᑎᒋᐊᕐᓗᒋᑦ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᑲᕙᒪᒍᓯᖏᑦ ᐃᑲᔪᕐᑐᓗᒍᓗ ᑎᓕᔭᐅᒪᐅᑎᑦᑎᓂᒃ 

ᑲᔪᓯᑎᑦᓯᓂᖅ. ᓯᕕᑐᔪᒧᐊᖓᔪᒧᑦ ᑲᕙᒪᓂᕐᒧᑦ ᑐᑭᒧᐊᒍᑎᕗᑦ ᐅᓇᐅᕗᖅ:   
• ᐱᖁᔭᖏᑦ ᒪᓕᒐᖏᓪᓗ ᓱᕐᕃᔪᑦ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᓐᓂᒃ ᓱᕐᖁᐃᒪᒐᓱᐊᕐᓗᒋᑦ 

ᓄᑕᐅᓯᓕᑦᓯᐊᖃᑦᑕᕋᓗᐊᕐᒪᖔᑕ, ᑲᔪᓯᑦᓯᐊᕋᓗᐊᕐᒪᖔᑕ ᐃᑲᔪᕐᓯᓯᒪᑦᒪᖔᑕᓗ ᐱᒍᑦᔨᒍᑎᑦᑕ 

ᐱᑦᓯᐊᒪᕆᒋᐊᖃᕐᓂᖏᓐᓂᒃ.  ᑕᒪᓐᓇ ᐃᓚᓕᒃ ᓄᓇᕐᔪᐊᒥᐅᒍᖃᑎᒌᑦ ᑲᑎᒪᕕᕐᔪᐊᖓᑕ ᐅᖃᒻᒪᕆᐅᑎᒋᓯᒪᔭᖓᓂᒃ 

ᓄᓇᖃᕐᖄᓯᒪᔪᑦ ᐱᔪᓐᓇᐅᑎᖏᓐᓄᑦ. 
• ᐱᐅᓯᐅᒥᑎᓪᓗᒍ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ  ᐅᒃᑯᐃᖔᕈᓐᓇᓯᐊᕐᓂᖓ ᑭᐅᒍᓐᓇᕆᐊᖃᕐᓂᖓᓗ 

ᐅᖃᕐᕕᒪᕆᒻᒥᒃ ᑲᓇᑕᒥᐅᓂᓪᓗ ᑐᓴᕈᑎᖃᕐᓂᑯᑦ ᐅᒃᑯᐃᖔᑦᓯᐊᑐᒥᒃ.  
• ᑲᔪᓯᓗᓂ ᐃᓚᐅᓕᕐᑎᓯᓂᕐᒥᒃ ᑐᖕᖓᕕᖏᓐᓂᒃ ᓭᒻᒪᐅᑎᒋᐊᖃᕐᓂᐅᑉ ᐆᑦᑐᕋᐅᑎᒋᓗᒍ ᐃᕐᖃᑐᐃᕕᓕᕆᓂᐅᑉ 

ᑎᒥᐊᕈᖁᑎᖓᑕ ᑐᖓᕕᖏᑦ ᐱᑦᔪᑎᖃᕐᓱᑎᒃ ᑲᓇᑕᐅᑉ ᑲᕙᒪᖓᑕ ᖃᓄᐃᓕᖓᖃᑎᖃᕐᓂᖓᓄᑦ 

ᓄᓇᖃᕐᖄᓯᒪᔪᓂᒃ,  ᐊᒻᒪᓗ ᓄᓇᕐᔪᐊᒥᐅᖃᑎᒌᑦ ᑲᑎᒪᔨᖏᑦᑕ ᐅᖃᒻᒪᕆᐅᑎᒋᓯᒪᔭᖓᓂᒃ ᐱᔪᓐᓇᐅᑎᖏᓐᓄᑦ 

ᓄᓇᖃᕐᖄᓯᒪᔪᑦ ᐱᖁᔭᖓᑕ ᐊᑖᒍᑦ  ᑲᕙᒪᒍᓯᑦᑕ ᐃᓗᐊᓄᑦ, ᐃᓚᖃᕐᑎᓗᒋᑦ ᐃᓕᑕᕆᔭᖃᕐᓂᖅ ᐱᔪᓐᓇᐅᑎᓂᒃ 

ᑐᖕᖓᕕᓕᓐᓂᒃ  ᐱᔪᓐᓇᐅᑎᓂᓪᓗ ᑐᖕᖓᕕᖃᖕᖏᑐᓂᒃ ᐱᒍᑦᔨᒍᑎᒋᒋᐊᓕᑦᑎᓂᒃ.  
• ᓱᕐᕐᑯᐃᓯᒪᑦᓯᐊᕋᓱᐊᕐᓗᑕ ᐃᓗᐊᒍᑦ ᐃᓂᓪᓚᖓᓂᕗᑦ ᐱᓇᓱᐊᕈᓯᕗᓪᓗ ᒪᓕᑦᓯᐊᕋᓗᐊᕐᒪᖔᑕ 

ᑎᓕᔭᐅᒪᐅᑎᑦᑎᓂᒃ ᐱᔭᑦᓴᕆᓗᐊᖕᖑᐊᑕᕗᓐᓗ ᐱᒍᑦᔨᒍᑎᕗᓪᓗ  

https://justice.gc.ca/eng/csj-sjc/principles-principes.html
https://justice.gc.ca/eng/csj-sjc/principles-principes.html
https://justice.gc.ca/eng/csj-sjc/principles-principes.html
https://justice.gc.ca/eng/csj-sjc/principles-principes.html

• ᓄᐊᑦᓯᓗᑕ ᓲᖑᓂᕐᓴᓂᒃ ᖃᐅᔨᒪᐅᑎᑦᓴᓂᒃ  ᐃᑲᔪᕐᓯᒪᓂᐊᕐᑐᓂᒃ ᓯᕗᓂᕐᒥ ᐊᐅᓚᑦᔭᕆᐊᖃᕈᑎᑦᓴᓂᒃ, 

ᐃᓚᐅᑎᓪᓗᒋᑦ ᑐᑭᓯᐅᑎᑦᓭᑦ ᐱᒻᒪᕆᓐᓄᑦ ᐱᑦᔪᑎᓄᑦ ᐆᑦᑐᕋᐅᑎᒋᓗᒋᑦ:  
 ᓯᓚ ᐊᓯᑦᔨᕙᓪᓕᐊᑎᓪᓗᒍ ᓱᕐᕋᑕᐅᑦᑌᓕᓂᖅ  
 ᓭᒻᒪᐅᑎᓂᒃ 
 ᓄᑕᐅᓯᓕᑎᕆᓂᖅ 
 ᑐᑭᑖᕈᑎᖃᖃᑦᑕᓂᖅ  

 

ᐊᕐᕐᑯᑎᒋᓚᖓᔭᕗᑦ ᑌᑯᖕᖓᓕᐊᕐᓂᒧᑦ   

ᐱᒻᒪᕆᐅᔪᕐᑕᖓ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᑲᕙᒪᓐᓂᔪᑦ ᑐᑭᒧᐊᒍᑎᖓᑕ ᐃᓗᐊᓂ 

ᓇᓪᓕᖁᐊᕇᑦᑎᓯᑦᓭᓇᕋᓱᐊᕐᓂᖅ ᐱᒍᓐᓇᑕᑦᑎᓂᒃ - ᓇᑯᕐᒦᒃ ᐅᒥᐊᕐᔪᐊᖁᑎᕗᑦ, ᓯᑦᓴᔭᓂ ᐃᓪᓗᔪᐊᖃᕐᓃᑦ, ᐱᓇᓱᑦᑎᕗᓪᓗ 

- ᐱᖁᔭᑎᒍᓪᓗ ᐱᓇᓱᒋᐊᓕᕗᑦ.  ᑕᒪᓐᓇ ᓇᓪᓕᖁᐊᕇᑦᑎᓯᓂᖅ ᐃᓂᓪᓚᖓᑎᒐᓱᐊᕐᓗᒍ.   ᐱᖁᔦᑦ ᒪᓕᒉᔾᓗ ᐊᓯᑦᔨᑐᕐᒪᑕ, 

ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᑲᔪᓯᓚᖓᔪᑦ ᐃᑲᔪᕐᓯᒍᑎᖃᖃᑦᑕᓗᑎᒃ ᐱᓕᓂᐅᒐᒥᒃ, ᐱᒍᓐᓇᓂᖃᕋᒥᒃ, 

ᑕᑯᓐᓇᑕᒥᒍᓪᓗ.  ᑎᒥᐅᔪᖅ ᑲᔪᓯᓚᖓᒻᒥᔪᖅ ᐊᖑᒻᒪᑎᑎᑦᓯᒋᐊᖃᑦᑕᓗᓂ ᐱᒍᑦᔨᒍᑎᒥᓂᒃ ᐊᐅᓚᓂᕐᒥᓂᓗ ᓇᓛᒎᖁᓗᒋᑦ 

ᐊᓯᑦᔨᕙᓪᓕᐊᔪᑦ ᒪᓕᒉᑦ ᓯᕗᓪᓕᐅᔭᐅᔪᑦᓴᐅᓂᕋᕐᑕᖏᑦ.  

ᑲᓇᑕ ᒪᓕᓲᒍᕗᖅ ᒪᓕᒐᕐᓂᖅ ᓄᐃᑕᐅᓯᒪᔪᓂᒃ ᓄᓇᕐᔪᐊᒥᐅᑦ ᑕᕆᐅᕐᒧᑦ ᑎᒥᖁᑎᖓᓄᑦ ᐊᒻᒪᓗ ᓄᓇᕐᔪᐊᒥᐅᑦ 

ᑲᑐᑦᔨᖃᑎᒌᓐᓂᖓᓄᑦ ᑕᕆᐅᒥ ᐊᑯᓐᓂᒧᑦ ᐃᑲᔪᕐᓯᐅᑎᓄᑦ ᐃᑯᒪᓄᓪᓗ ᐊᕐᕐᑯᑎᒥᒃ ᖃᐅᔨᒪᐅᑎᓂᒃ ᐊᖓᔪᕐᕐᑲᐅᕕᖃᕐᑐᓄᑦ. 

ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐃᓚᒋᔭᐅᒋᕗᑦ ᐊᒥᓱᐃᓄᑦ ᓄᓇᕐᔪᐊᒥ ᐊᖏᖃᑎᒌᒍᑕᐅᒪᔪᓄᑦ 

ᐱᓇᓱᖃᑎᒌᓐᓂᓄᓪᓗ..  ᐃᓚᐅᑎᓪᓗᒋᑦ  

• ᓄᓇᕐᔪᐊᒥᐅᑦ ᑲᑎᒪᔨᖏᑦᑕ ᐅᖃᒻᒪᕆᐅᑎᖓ ᐱᔪᓐᓇᐅᑎᖏᓐᓄᑦ ᓄᓇᖃᕐᖄᓯᒪᔪᑦ.  
• ᓄᓇᕐᔪᐊᒥᐅᑦ ᑲᑎᒪᔨᖏᑦᑕ ᑲᑎᒪᓂᕐᔪᐊᖓ ᑕᕆᐅᑉ ᐱᖁᔭᖓᓄᑦ   
• ᓄᓇᕐᔪᐊᒥᐅᑦ ᒪᓕᒐᖏᑦ ᐊᑐᐃᓐᓇᐅᒪᓂᕐᒧᑦ, ᑭᐅᒍᓐᓇᓂᕐᒧᑦ ᐱᓇᓱᖃᑎᐅᒍᓐᓇᓂᕐᒧᓗ ᓱᒃᑯᓇᕐᑐᐃᑦ ᐳᔪᕐᓗᐃᑦ 

ᐱᓪᓗᒋᑦ   
• ᐊᒥᓱᐃᒐᓚᓐᓂ ᑲᑎᒪᓂᕐᔪᐊᓂ ᐊᖏᖃᑎᒌᑦᓯᒪᐅᑎᓂᓪᓗ ᐃᖃᓗᓐᓂᐊᓂᖅ ᐅᖄᔭᐅᑎᓪᓗᒍ  

ᐊᕐᕌᒍᓂ ᐊᒥᓱᓂ ᙯᔪᓂ, ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᑲᔪᓯᓚᖓᔪᖅ ᑲᔪᓯᑎᑦᓯᓗᓂ ᑕᒪᒃᑯᓂᖓ 

ᐊᖏᖃᑎᒌᒍᑕᐅᓯᒪᔪᓂᒃ ᐱᔭᑦᓴᖏᑦᑕ ᐃᓗᐊᒍᑦ ᐱᒍᑦᔨᒍᑎᒥᑕᓗ.   

 

ᐱᓂᐊᕐᓂᖃᕐᓂᖅ  
ᐊᒥᓱᐃᓂᒃ ᐊᑑᑎᒍᓐᓇᐳᒍᑦ ᐱᔭᖃᕋᓱᐊᕐᓗᑕ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᓯᕗᑐᔪᒧᐊᒐᒧᒥᒃ 

ᐃᓂᓪᓚᖓᐅᑎᑦᓴᖓᓂᒃ ᐃᓄᐃᑦ ᐱᓪᓗᒋᑦ.  ᐃᓚᖃᕐᓱᑎᒃ ᒪᑯᓂᖓ:   

 
• ᐱᓇᓱᖃᑎᖃᕐᓗᑕ ᑲᕙᒪᑐᖃᒃᑯᓂ ᐱᓇᓱᖃᑎᑦᑎᓂᒃ ᓱᕐᕐᑯᐃᓯᒪᑦᓯᐊᕋᓱᐊᑉᓗᑕ ᐱᖁᔭᓕᒫᑦ ᒪᓕᒉᓪᓗ 

ᓄᑕᐅᓯᓕᖃᑦᑕᓂᖏᓐᓂᒃ ᐃᓄᕐᓴᕈᑎᐅᔪᑦ ᐊᐅᓚᑦᓯᓂᕐᒥ ᐱᒍᓐᓇᓂᕐᒥᓗ ᑲᒪᒋᖃᑦᑕᓗᒋᑦ   
• ᓇᓗᓀᕐᓗᒋᑦ  ᑲᒪᒋᓗᒋᓪᓗ ᐃᓄᕐᓴᕈᑎᐅᔪᑦ ᐱᖁᔭᑎᒍᑦ ᐱᒍᓐᓇᓂᕗᑦ  
• ᐱᔭᑦᓴᖃᕐᕕᒋᔭᕗᑦ ᑲᒪᒋᓗᒋᑦ ᐃᓚᐅᑎᑦᓯᓂᕐᒧᑦ ᐊᒻᒪᓗ ᐅᕝᕙᓗᓐᓃᑦ ᖃᓄᐃᓘᖃᑎᖃᕐᓂᒧᑦ ᓄᓇᖃᕐᖄᓯᒪᔪᓂᒃ  
• ᑐᑭᖃᓚᑦᓯᓇᕐᑐᑯᑦ ᑲᑎᓯᖃᑦᑕᓗᑕ ᖃᓄᐃᓘᖃᑎᖃᕐᓗᑕᓗ ᐊᓪᓚᓂᒃ, ᐃᓄᑐᐃᓐᓇᓂᒃ ᐊᓪᓚᖓᔪᓂᓪᓗ 
• ᑐᓴᐅᒪᑎᑦᓯᓴᐅᑎᒋᖃᑦᑕᓗᓂ ᐅᖃᕐᕕᒪᕆᒻᒥᒃ ᑲᓇᑕᒥᐅᓂᓪᓗ ᑲᓇᑕᐅᑉ ᓯᑦᔭᕐᒦᑦᑐᓂᒃ ᐃᑉᐱᒍᓱᑦᑏᑦ ᒥᑦᓵᓄᑦ 

ᑐᓴᕐᑎᓯᐅᑎᑎᒍᑦ ᐊᓯᖏᑎᒍᓪᓗᓃᑦ  
• ᐃᓚᐅᑎᑦᔫᒥᓗᒋᑦ ᑲᓇᑕᒥᐅᑦ ᓇᐅᓕᒫᓂᒃ ᖃᓄᐃᓕᕕᖃᕋᓱᐊᕐᓂᑯᑦ ᑐᓴᐅᒪᑎᑦᓯᓂᒃᑯᓗ, ᐃᓚᐅᑎᓪᓗᒍ 

ᖃᕆᑕᐅᔭᑎᒍᑦ ᑐᓴᐅᒪᖃᑎᒌᕝᕕᐅᓲᑦ  

• ᐊᑐᐃᓐᓇᕈᕐᑎᖃᑦᑕᓗᒋᑦ ᐊᔪᖀᒋᐊᕈᑏᑦ ᓯᕗᓂᕐᒥ ᑲᕙᒪᐅᓂᐊᕐᑐᓄᑦ ᑐᑭᓯᒪᓗᑎᒃ ᑐᑭᑖᕈᓐᓇᖃᑦᑕᓂᐊᕐᒪᑕ 

ᖃᓄᐃᓘᕐᑎᐅᓂᖏᓐᓄᑦ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᐱᖁᔭᓂᒃ ᐊᑐᓕᕐᑎᓯᓂᕐᒧᑦ 

ᐊᑦᑕᓀᑦᑐᒦᑦᑎᓯᒋᐊᖃᕐᓂᒧᓪᓗ  
• ᐱᕕᑦᓭᑦ ᕿᓂᖃᑦᑕᓗᒋᑦ ᐃᓚᒋᓕᐅᑎᑦᓯᓂᕐᒧᑦ ᓄᓇᖃᕐᖄᓯᒪᔪᑦ ᐃᓱᒪᒋᔭᖏᓐᓂᒃ ᐊᐅᓚᓂᑦᑕ ᒥᑦᓵᓄᑦ ᓄᑖᓂᓪᓗ 

ᒪᓕᒐᓕᐅᕐᓂᒧᑦ, ᐱᔭᑦᓴᓕᐅᕐᓂᒧᑦ ᐊᐅᓚᓂᖓᓄᓪᓗ.  
• ᕿᒥᕐᕈᐃᓇᕐᐸᓗᒋᑦ ᓄᑕᐅᓯᓕᕆᐊᖃᑦᑕᓗᒋᓪᓗ ᐃᓗᐊᒍᑦ ᐊᐅᓚᑦᓯᒍᓯᕗᑦ ᐱᓇᓱᐊᕈᓯᕗᓪᓗ ᒪᓕᑦᓯᐊᖁᓗᒋᑦ 

ᐱᒍᑦᔨᕕᐅᑉ ᓯᕗᓪᓕᐅᔭᐅᖃᔭᖏᓐᓄᑦ.  
• ᐱᓇᓱᖃᑎᕗᑦ ᐱᓇᓱᖃᑎᒋᓗᒋᑦ ᐊᑦᑐᐊᔭᐅᔪᓪᓗ ᑐᑭᓯᒪᐅᑎᑦᓭᑦ ᐊᑐᐃᓐᓇᐅᓂᕐᓴᐅᖁᓗᒋᑦ ᑲᓇᑕᒥᐅᓄᑦ 

ᑲᓇᑕᐅᑉ ᐃᒪᕐᐱᖓᑕ ᒪᑭᒐᓱᐊᕐᕕᐅᒍᓐᓇᓂᖓᒍᑦ ᑕᕆᐅᓪᓗ ᐊᕙᑖᓂ.  
• ᓄᐃᑦᓯᓗᑕ ᑲᓇᑕᒥ ᑕᕆᐅᕐᒦᑐᓂᒃ ᐃᑉᐱᒍᓱᑦᑏᑦ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᓄᐊᓯᒪᔪᖁᑎᖃᕐᓂᒧᑦ 

ᐸᕐᓇᓯᒪᐅᑎᑦᓴᖓᓂᒃ ᐃᑲᔪᕐᓯᒪᒍᑎᐅᓂᐊᕐᑐᓂᒃ ᑐᑭᑖᕐᓂᒧᑦ ᓄᑕᐅᓯᓖᓐᓇᓗᒋᓪᓗ  
• ᑮᓇᐅᔭᕐᑕᓯᖃᑦᑕᓗᒋᑦ ᓯᕗᓕᕐᑐᓴᓂᒃ ᐱᕙᓪᓕᐊᑎᑦᓯᓃᑦ, ᒪᓕᒐᓕᐅᕐᓂᒧᑦ ᐸᕐᓇᓂᖅ, ᖃᐅᔨᓴᕐᓂᓗ 

 
 

 

ᐅᖃᖃᑎᒌᒍᑕᐅᒍᓐᓇᑐᑦ ᐊᐱᕐᓲᑏᑦ 
 

• ᑎᒥᐅᔪᓂᒃ ᐱᑕᖃᕐᐸ ᖃᐅᔨᒪᔭᑦᓯᓂᒃ ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ 

ᐱᓇᓱᖃᑎᑖᕆᒍᓐᓇᑕᖏᓐᓂᒃ ᐃᑲᔪᕐᓂᐊᑎᓪᓗᒋᑦ ᑎᑭᐅᑎᒐᓱᐊᕐᓗᑎᒃ ᑕᒪᒃᑯᓄᖓ 

ᐅᕿᑦᑐᑐᐃᓐᓇᐅᓚᖓᖕᖏᑐᓂᒃ ᓯᕗᓂᕐᒥ? 

 

• ᖃᓄᖅ ᑲᓇᑕᒥ ᓯᑦᔭᒦᑦᑐᓂᒃ ᐃᑉᐱᒍᓱᑦᑏᑦ ᐊᒥᓲᓂᕐᓴᓂᒃ ᐱᓇᓱᖃᑎᑖᕈᓐᓇᐸ ᐱᐅᓯᐅᒥᑎᑦᓯᒋᐊᕐᓂᒧᑦ 

ᐱᓇᓱᐊᕐᑕᒥᓂᒃ ᐱᒍᑦᔨᒍᑎᒥᓂᓪᓗ? 

 

• ᐊᐅᓚᑦᓯᓂᕐᒧᑦ ᓱᑲᒃ ᐊᓪᓚᓯᒪᕗᖅ ᐊᐅᓚᑦᔭᕆᐊᕈᑕᐅᒍᓐᓇᑐᓂᒃ ᑲᓇᑕᐅᑉ ᓯᑦᔭᒦᑦᑐᓂᒃ 

ᐃᑉᐱᒍᓱᑦᑎᖏᓐᓄᑦ ᑎᑭᐅᑎᒐᓱᐊᕐᓗᑎᒃ ᓯᕕᑐᔪᒧᐊᖓᔪᒧᑦ ᑐᕌᒐᕐᒥᓄᑦ.  ᐊᓯᖏᓐᓂᒃ 

ᐊᐅᓚᑦᔭᕆᐊᕈᑎᐅᒋᐊᓕᓐᓂᒃ ᓱᓕ ᐱᑕᖃᕐᐸ ᐃᓱᒪᒋᔭᐅᒋᐊᓕᓐᓂ? 

ᐊᐱᕐᓲᑎᑦᓴᒋᐊᓪᓓᑦ 

 

 

 

 

 

 

 

 
 

 

ᐅᖄᖃᑎᒌᒍᑕᐅᒍᓐᓇᑐᑦ ᐊᐱᕐᓲᑏᑦ 
 

• ᓱᓇᐅᕙᑦ ᓄᑖᑦ ᑲᓇᑕᒥ ᓯᑦᔭᒥᑦᑐᓂᒃ ᐃᑉᐱᒍᓱᑦᑎᓄᑦ ᐊᕐᓱᕉᓚᒍᑕᐅᒍᓐᓇᑐᑦ ᐅᓪᓗᒥ 

ᓯᕗᓂᕐᒥᓗᓐᓃᑦ ᐋᒥᑕᐅᔪᕕᓂᐅᑐᐃᓐᓇᕆᐊᓖᑦ ᓯᕕᑐᔪᒧᐊᒐᔪᒥᒃ ᐸᕐᓇᓯᒪᐅᑎᑦᓴᒥᒃ 

ᐅᖄᖃᑎᒌᒍᑎᑦᓴᒥ? 

 

• ᐊᓯᖏᓐᓂᒃ ᐃᓱᒪᒋᔭᐅᒋᐊᓕᓐᓂᒃ ᓱᓕ ᐱᑕᖃᕐᐸ ᑲᓇᑕᐅᑉ ᓯᑦᔭᒦᑦᑐᓂᒃ ᐃᑉᐱᒍᓱᑦᑎᖏᑦᑕ 

ᖃᐅᔨᒪᒋᐊᖃᓕᕐᑕᖏᓐᓂᒃ ᐅᓪᓗᒥ ᐸᕐᓇᓯᐊᕐᓂᐊᕈᒪᒍᑎᒃ ᓯᕗᓂᕐᒧᑦ? 

ᐊᐱᕐᓲᑎᑦᓴᒋᐊᓪᓓᑦ ᓄᓇᖃᕐᖄᓯᒪᔪᓄᑦ ᑭᐅᖃᑕᐅᔪᓄᑦ 

 

• ᐅᖄᖃᑎᒌᒍᑎᑦᓴᖅ ᓯᑯᑦᔭᖅ ᓄᐃᑦᓯᓯᐊᕋᓗᐊᕐᖃ ᐅᖃᕐᑕᐅᒋᐊᓕᓐᓂᒃ ᑲᓇᑕᐅᑉ ᓯᑦᔭᒦᑦᑐᓂᒃ 

ᐃᑉᐱᒍᓱᑦᑏᑦ ᓭᒻᒪᐅᑎᒋᐊᖃᕐᓂᒧᑦ ᐊᔪᐃᓐᓇᕈᑎᒋᔭᖏᓐᓂᒃ? 

 

• ᖃᓄᒋᐊᓪᓚᒃ ᐱᓇᓱᖃᑎᖃᕈᓐᓇᐱᑕ ᐃᓄᑐᐃᓐᓇᓂᒃ, ᐊᓪᓚᓂᒃ ᐊᓪᓚᖓᔪᓂᓪᓗ ᐸᕐᓀᑎᓪᓗᑕ, 

ᐃᖏᕐᕋᑎᑦᓯᑎᓪᓗᑕ ᐱᒍᑦᔨᑎᓪᓗᑕᓗ? 


